
Мамлакатимизда аҳоли бандлигини таъминлаш, 
эҳтиёжманд аҳолини меҳнат фаолиятига жалб 
этиш ҳамда ишсиз фуқароларни ижтимоий ҳимоя 
қилиш борасида муҳим чора-тадбирлар амалга оши-
рилмоқда. Бунда Президентимизнинг фармон ва 
қарорлари, видеоселектор мажлисларида янги иш 
ўринлари яратиш, аҳоли даромадларини ошириш ва 
камбағалликни қисқартиришга доир устувор вази-
фалар белгилаб берилаётгани муҳим ўрин тутади.

Судлар томонидан иқтисодий 
ишларни тафтиш тартибида 

кўришнинг айрим масалалари 
тўғрисида

Судлар томонидан маъмурий 
ишларни тафтиш тартибида 

кўришнинг айрим масалалари 
тўғрисида

Ўзбекистон Республикасининг Иқтисодий процессуал кодексига 
ўзгартириш ва қўшимчалар киритилганлиги муносабати билан 
ҳамда қонун нормаларини бир хилда ва тўғри қўлланилишини таъ-
минлаш мақсадида, “Судлар тўғрисида”ги Қонуннинг 22-моддаси-
га асосланиб, Ўзбекистон Республикаси Олий суди Пленуми

ҚАРОРҚИЛАДИ:

Ўзбекистон Республикасининг Маъмурий суд ишларини юри-
тиш тўғрисидаги кодексига ўзгартириш ва қўшимчалар кири-
тилганлиги, шунингдек, қонун нормаларини бир хилда ва тўғри 
қўлланилишини таъминлаш мақсадида, “Судлар тўғрисида”ги Қо-
нуннинг 22-моддасига асосланиб, Ўзбекистон Республикаси Олий 
суди Пленуми

ҚАРОРҚИЛАДИ:

1. Тушунтирилсинки, иқти
содий ишларни тафтиш тар
тибида қайта кўриш қуйи 
инстанция судлари ҳужжат
ларининг қонунийлиги ва 
асослилиги, улар томони
дан моддий ҳуқуқ нормалари 
тўғри қўлланилишини ва про
цессуал қонун талабларига 
риоя этилишини таъминлов
чи муҳим ҳуқуқий институт ҳи
собланади.

2. Ўзбекистон Республи
каси Иқтисодий процессуал 
кодекси (бундан буён матн
да ИПК деб юритилади)нинг 
307-моддасида келтирилган 
суд ҳужжати устидан таф
тиш тартибида шикоят қилиш 
(протест келтириш) ҳуқуқига 
эга бўлган шахслар рўйхати 
тугал ҳисобланиб, уни кенгай
тирилган тарзда талқин эти
лишига йўл қў йилмайди. 

Агар ишда иштирок этувчи 
шахслардан бири низоли ёки 
суд ҳужжати билан аниқлан
ган ҳуқуқий муносабатдан 
чиқиб кетган бўлса (юридик 
шахснинг қайта ташкил эти
лиши, талаб қилиш ҳуқуқи
дан бошқа шахс фойдасига 
воз кечиш, қарзнинг бошқа 
шахсга ўтказилиши, фуқаро
нинг ўлими ва мажбурият
лардаги шахс лар ўзгариши
нинг бошқа ҳолларида), ушбу 
шахснинг ҳуқуқий вориси ҳам 
тафтиш тартибидаги шико
ят билан мурожаат қилиш 
ҳуқуқига эга. Бунда, ҳуқуқий 
ворис томонидан берилган 
тафтиш тартибидаги шикоят
га ҳуқуқ ва бурчлар ўтганлиги 
фактини тасдиқловчи ҳужжат
лар илова қилиниши керак.

(Давоми 2-бетда) 

1. Судларнинг эътибори 
шунга қаратилсинки, маъму
рий ишларнинг тафтиш тар
тибида қайта кўрилиши суд 
ҳужжатларининг қонунийлиги 
ва асослилигини, судлар то
монидан моддий ҳуқуқ нор
малари тўғри қўлланилишини 
ва процессуал қонун талабла
рига риоя этилишини таъмин
ловчи ҳуқуқий институтнинг 
муҳим қисми ҳисобланади.

2. Тушунтирилсинки, суд қа
рорлари устидан тафтиш тар
тибида шикоят қилиш (протест 
келтириш) ҳуқуқига эга бўлган 
шахслар рўйхати Ўзбекистон 
Рес публикасининг Маъмурий 
суд ишларини юритиш тўғри
сидаги кодекси (бундан буён 
матнда МСИЮтК деб юрити
лади) 249-моддасида келти
рилган. 

Шу билан биргаликда қо
нунчилик ҳужжатларига кўра, 
айрим шахслар, ишда ишти
рок этувчи шахс ҳисобланма
са ҳам бошқа шахслар ман
фаатида суд ҳужжати устидан 
тафтиш тартибида шикоят 
беришга ҳақли (масалан, ўз 
аъзолари манфаатида Ўзбе
кистон Республикаси Сав
до-саноат палатаси).

Суд ҳужжати устидан таф
тиш тартибида шикоят қилиш 
ҳуқуқига эга бўлган шахснинг 
қонуний вакили (ота-оналар, 
фарзандликка олганлар, ва
сий, ҳомий ва ҳоказо.) томо
нидан келтирилган тафтиш 
тартибидаги шикоятга унинг 
ваколатини тасдиқловчи ҳуж
жат илова қилиниши лозим 
(МСИЮтК 59-моддаси).

Ишда иштирок этувчи шахс-
нинг вакили, шу жумладан, 
адвокат, суд ҳужжати устидан 

тафтиш тартибида шикоят қи
лишга, башарти бундай ҳуқуқ 
ваколат берувчи томонидан 
берилган ишончномада мах
сус кўрсатилган бўлгандагина 
ҳақли (МСИЮтК 62-моддаси
нинг иккинчи қисми).

Ишда иштирок этувчи шахс-
нинг шунинг дек, ишда ишти
рок этишга жалб қилинмаган, 
аммо ҳуқуқлари ва мажбурият
лари тўғрисида суд ҳал қилув 
қарори қабул қилган шахснинг 
ҳуқуқий вориси томонидан 
берилган тафтиш шикоятига 
ҳуқуқ ўтганлиги фактини ёки 
бундай ҳуқуқ ўтиши мумкин
лигини тасдиқловчи ҳужжат
лар (юридик шахснинг қайта 
ташкил этилганлиги, ҳуқуқнинг 
мерос тартибида ўтиши, никоҳ, 
туғилганлик тўғрисидаги гувоҳ
номалар, васиятнома ва ҳока
зо.) илова қилиниши керак.

3. Тушунтирилсинки,   МСИЮтК   
250-мод да сининг мазмунига 
кўра, Қо рақалпоғис тон Рес-
публикаси маъмурий суди, 
вилоятлар ва Тошкент шаҳар 
маъмурий судлари, Ўзбекис-
тон Респуб ликаси Ҳарбий 
суди (бундан буён матнда ви
лоят ва унга тенглаштирилган 
судлар деб юритилади) томо
нидан туманлараро маъмурий 
судларнинг, ҳудудий ҳарбий 
судларнинг қонуний кучга кир
ган, апелляция ёки кассация 
тартибида кўрилган ишлар 
бў йича ҳал қилув қарори, аж-
рими, қарори, шунингдек, 
апелляция ёки кассация инс-
танциялари судларининг қа
рори, ажрими устидан берил
ган шикоятлар (протестлар)
ни тафтиш тартибида кўриб 
чиқади.

(Давоми 4-бетда) 

Моҳият

Аралаш сайлов тизими:
Дунё мамлакатлари ижтимо-

ий-сиёсий тараққиётидаги тур-
фахиллик уларнинг сайлов тизим-
ларида ҳам ўз аксини топган. Бу 
ҳолат мажоритар, пропорционал 
ва аралаш сайлов тизимларининг 
шаклланишига асос бўлди.

хорижий тажриба ва миллий ёндашув

Аҳоли бандлигини 
рағбатлантириш ва 

тадбиркорликни 
кенгайтириш

бу борадаги қонунчилик янада 
такомиллаштирилмоқда

Агар мажоритар сайлов тизими аниқ бир 
номзоднинг сайлов округида сайловчилар
нинг кўпчилик овозини олиши зарурлиги би
лан тавсифланса, пропорционал сайлов 
тизими вакиллик органига ўз номзодларини 
кўрсатган партиялар ўртасида мандатларни 
тақсимлаш улар олган овозлар сонига муво
фиқ амалга оширилишини билдиради. 

Бироқ мажоритар ва пропорционал сайлов 
тизимларининг ҳар иккаласи ҳам бир қатор кам
чиликлардан холи эмас. Масалан, мажоритар 
сайлов орқали парламентни шакллантиришда 
сайловчилар томонидан берилган ҳар бир овоз 
эмас, балки сайловда ғолиб бўлган номзодга 
берилган овозлар инобатга олинади, холос. 

Ўз навбатида, мағлуб номзодларга берил
ган овозлар бирор-бир аҳамиятга эга бўл
майди, яъни “куйиб” кетади. Бундан ташқари 
сайловда асосий эътибор номзодларга қара
тилгани туфайли ушбу тизим кўппартиявий
ликнинг ривожланишига етарлича шароит 
яратмайди.

Мажоритар сайлов тизимининг яна бир 
камчилиги шундан иборатки, биринчи турда 
кўрсатилган номзодларнинг ҳеч бири сайлан
маслиги эҳтимоли мавжуд. Натижада такро
рий овоз бериш ва уни молиявий таъминлаш 
зарурати пайдо бўлади. 

Молиявий таъминот масаласи, шунингдек, 
вакиллик органидаги бўшаб қолган депутат
лик ўрнини тўлдиришда ҳам юзага келади. 
Бу давлат бюджетидан сайлов харажатлари 
учун ҳар беш йилда бир марта эмас, балки 
доимий равишда маблағлар сарфланишини 
тақозо этади, деган маънони анг латади.

Шу каби айрим камчиликларни пропорци
онал сайлов тизимида ҳам учратиш мумкин. 
Жумладан, ҳеч бир партия сайловчиларнинг 
мутлақ кўпчилик овозини тўплай олмаса, 
ҳуқуматни шакллантириш учун у бош қа сиё
сий партиялар билан коалиция тузишга маж
бур бўлади.

(Давоми 5-бетда) 

Ўзбекистоннинг бугунги 
янги қиёфаси, мамлакати
мизнинг жаҳон тараққиёти
да тутган ўрни ва мавқеи, 
муҳим халқаро ижтимо
ий-сиёсий жараёнлардаги 
фаол иштироки, долзарб 
масалалар бўйича илгари 
сураётган кўплаб ташаббус-
ларининг мазмун-моҳияти 
ушбу кенг қамровли, фунда
ментал асарда чуқур таҳлил 
ва далиллар, аниқ фикр-му
лоҳазалар асосида теран 
ёритиб берилган.

Муаллифнинг кўп йиллик 
ижтимоий-сиёсий қарашла
ри, воқеликка янгича ва те
ран ёндашувларининг маҳ
сули бўлган китоб қуйидаги 
сўзлар билан бошланади:

“Тарих синовларидан 
ўтган ҳақиқат шуки, ўзини 
ўзгартиришга қодир бўл-
ган, вақтни – имкониятга, 
имкониятни ютуққа, ютуқ-
ни тараққиёт пойдеворига 
айлантира олган халқ – 
буюк халқдир.

Бундай халқ, ҳеч шубҳа-
сиз, ҳаётни ҳам, ижти-
моий муҳитни ҳам ўз-
гартира олади, кўзлаган 
мурод-мақсадларига ал-
батта эришади.

Мен ана шундай улуғ 
эътиқод билан яшаёт-
ган халққа раҳбар бўлиб, 
одамларни ҳаётдан рози 
қилиш, уларнинг қалбида-
ги эзгу орзу-умидларини 

рўёбга чиқариш йўлида 
хизмат қилишни ўзим учун 
улкан шараф ва масъули-
ят деб биламан”.

Дарҳақиқат, Президент 
Шавкат Мирзиёев серқирра 
фаолиятининг маъно-маз
мунига айланган, кейинги 
етти йил давомида мамла
катимизда олиб борилаёт
ган барча ислоҳотларнинг 
марказида бўлиб келаётган 
миллий мустақиллигимизни 
ҳар томонлама мустаҳкам
лаш, юртимизда тинчлик 
ва барқарорликни таъмин
лаш, одамларни ҳаётдан 
рози қилиш, инсон қадрини 
улуғлаш каби эзгу тушунча
лар мазкур китобнинг бош 
ғояси, асосий лейтмотивини 
ташкил этади.

Ҳеч шубҳасиз, давла
тимиз раҳбари томонидан 
илгари сурилган, Янги Ўз
бекистонни барпо этиш 
стратегиясининг туб мақса
ди ва негизида мужассам 
бўлган ғоя ва интилишлар 
бугунги кунда мард ва оли
жаноб халқимизнинг фидо
корона меҳнати, ақл-зако
вати билан реал воқеликка 
айланиб бормоқда. Китобни 
мутолаа қилиш жараёнида 
бу ҳақиқатни янада чуқур 
ҳис этамиз ва мана шундай 
тарихий ўзгаришлар даври
да бу улуғвор ўзгаришлар
нинг нафақат гувоҳи, балки 
фаол иштирокчиси бўлиб 

яшаётганимиздан албатта 
фахрланамиз.

Жами 6 бобдан иборат 
китобнинг “Инсоният тан-
лаган барқарор ривожла-
ниш йўли” деб номланган 
дастлабки бобида муаллиф 
ўқувчи эътиборини ҳозирги 
замондаги асосий хавф-ха
тарларга қаратади. Бу таҳ
дидларни келтириб чиқар

ган омилларни атрофлича 
таҳлил этиб, уларни бар
тараф қилиш бўйича аниқ 
амалий ечимларни таклиф 
этади.

Асарнинг “Янги Ўзбекис-
тон – ижтимоий давлат” 
деб номланган иккинчи боби 
мамлакатимизда ижтимоий 
соҳада амалга оширилаёт
ган улкан ишлар ва улар

«ҲОЗИРГИ ЗАМОН ВА ЯНГИ ЎЗБЕКИСТОН»
Янги китоб

нинг натижалари таҳлили
га бағишланган. Муаллиф 
таълим, тарбия, илм-фан 
ва маданият, аҳолини 
ижтимоий ҳимоя қилиш, 
хусусан, камбағалликка 
қарши курашиш, соғлиқ-
ни сақлаш ва спорт маса
лалари бугунги кунда Ўз
бекистонда инсон қадрини 
юксалтириш, унинг ҳуқуқ ва 
эркинликлари, ҳаётий ман
фаатларини таъминлашга 
қаратилган муҳим ислоҳот
ларнинг ажралмас бир 
қисмига айланиб, аниқ са
мара бераётганини ҳаётий 
мисоллар орқали кўрсатиб 
беради.

“Менинг энг катта ни-
ятим – мамлакатимизда 
камбағаллик ва ишсиз-
ликка бутунлай барҳам 
беришдир, – деб ёзади 
Президентимиз. – Шундай 
кунлар келишига ишончим 
комил ва бунинг учун бор 
куч ва имкониятларимни, 
борлиғимни бағишлашга 
тайёрман”.

Албатта, тарихан қисқа 
муддатда мамлакатимиз
да изчил иқтисодий ўсиш
ни таъминлаш, иқтисодий 
ривожланишга эришиш 
асосида халқимизнинг тур
муш даражаси ва сифати
ни яхшилаш бўйича кўплаб 
ишлар амалга оширилди.

(Давоми 3-бетда) 

Айтиш керакки, Олий 
Мажлис Сенатининг эллик 
тўртинчи ялпи мажлиси
да маъқулланган янги қо
нун билан “Аҳоли бандли-
ги тўғрисида”ги қонунга 
муҳим ўзгартиш ва қўшим
чалар киритилгани бу бора
даги ислоҳотларни ҳуқуқий 

жиҳатдан қўллаб-қувват
лашда алоҳида ўрин тутади. 
Айни ўзгартириш лар билан 
ушбу қонун янги таҳрирдаги 
Меҳнат кодекси ва “Давлат 
фуқаролик хизмати тўғри-
сида”ги қонун талабларига 
мувофиқлаштирилмоқда. 

(Давоми 5-бетда) 

Қонун ижодкорлиги

Ўзбекистон Республикаси Президенти Шавкат Мирзиёевнинг 
«Ўзбекистон» нашриётида чоп этилган янги китоби шундай деб номланади. 

Фуқароларнинг 79,5 миллион сўм 
иш ҳақлари ундириб берилди

Ўзбекистон Республикаси Конс-
титуциясининг 37-моддасида ҳар 
бир шахс меҳнат қилиш, эркин 
касб танлаш, адолатли меҳнат 
шароитларида ишлаш ва қонунда 

кўрсатилган тартибда ишсиз-
ликдан ҳимояланиш ҳуқуқига эга 
эканлиги мустаҳкамланган.

(Давоми 5-бетда) 

Судлар томонидан иқтисодий ишларни тафтиш тартибида кўришнинг айрим масалалари тўғрисида
 (Бошланиши 1-бетда)
3. Судларга тушунтирилсинки, ИПК 

50-моддасининг биринчи қисмига му
вофиқ, давлат органлари ва бошқа 
шахс лар (масалан, адлия органла
ри, фермер, деҳқон хўжаликлари ва 
томорқа ер эгалари кенгашлари ва 
ҳоказо.) даъво улар томонидан тақ
дим этилган ҳолдагина суд ҳужжати 
устидан тафтиш тартибида шикоят 
бериш лари мумкин.

Қонунчиликда назарда тутилган 
ҳол  ларда Ўзбекистон Республикаси 
Прези денти ҳузуридаги Тадбиркор
лик субъект ларининг ҳуқуқлари ва 
қонуний манфаатларини ҳимоя қилиш 
бўйича вакил тадбиркорлик субъект
лари манфаатида ва Ўзбекистон Рес-
публикаси Савдо-саноат палатаси, 
унинг ҳудудий бош қар малари Палата 
аъзоларининг ҳуқуқлари ва қонуний 
манфаатини кўзлаб, улар судга даъ
во аризаси (ариза) билан мурожаат 
қилган ёки қилмаганлигидан қатъий 
назар суд ҳужжати устидан тафтиш 
тартибида шикоят бериши мумкин.

4. ИПКнинг 308-моддасига кўра, 
тафтиш тартибидаги шикоят (про
тест):

Қорақалпоғистон Республикаси су-
ди, вилоятлар ва Тошкент шаҳар суд
ларининг иқтисодий ишлар бў йи ча 
судлов ҳайъати;

Ўзбекистон Республикаси Олий су
дининг Иқтисодий ишлар бўйича суд
лов ҳайъати;

Ўзбекистон Республикаси Олий су
дининг Раёсати томонидан кўрилади.

Апелляция ёки кассация тартибида 
кўрилган ишлар бўйича туманлараро, 
туман, шаҳар иқтисодий судларининг 
қонуний кучга кирган ҳал қилув қарор
лари, ажримлари, қарорлари, шунинг-
дек, апелляция ёки кассация инстан
цияси судининг қарорлари устидан 
берилган тафтиш тартибидаги ши-
коят лар (протестлар) Қорақалпоғис-
тон Республикаси суди, вилоятлар ва 
Тошкент шаҳар судларининг иқтисо
дий ишлар бўйича судлов ҳайъа ти то
монидан тафтиш тартибида кўрилади.

Қорақалпоғистон Республикаси су-
ди, вилоятлар ва Тошкент шаҳар суд
лари томонидан тафтиш тартибида 
кўрилган ишлар бўйича қабул қилган 
суд ҳужжатлари, ушбу судларнинг 
тафтиш тартибида қа бул қилган суд 
ҳужжатлари ва ушбу судлар томони
дан биринчи инстанция бўйича қабул 
қилинган, апелляция ёки кассация 
тартибида кўрилган суд ҳужжатлари, 
шунингдек, Ўзбекистон Респуб ликаси 
Олий суди томонидан биринчи инс-
танция бўйича қабул қилинган, апел
ляция ёки кассация тартибида кўрил
ган суд ҳужжатлари устидан берилган 
тафтиш тартибидаги шикоятлар (про
тестлар) Ўзбекистон Республикаси 
Олий судининг Иқтисодий ишлар 
бўйи ча судлов ҳайъати томонидан 
кўрилади.

Ўзбекистон Республикаси Олий су
дининг Раёсати Ўзбекистон Республи
каси Олий судининг Иқтисодий ишлар 
бўйича судлов ҳайъатида тафтиш 
тартибида кўрилган ишлар бўйича 
суд ҳужжатлари, шунингдек, тафтиш 
тартибида қабул қилинган суд ҳужжат
лари устидан Ўзбекис тон Республика
си Олий судининг раиси, Ўзбекистон 
Респуб ликасининг Бош прокурори 
томонидан келтирилган протестларни 
кўради.

Бунда, тафтиш тартибида кўрилган 
ишлар бўйича суд ҳужжатлари деган
да, Ўзбекистон Республикаси Олий 
суди Иқтисодий ишлар бўйича судлов 
ҳайъатининг ишни мазмунан кўриш 
натижаси бўйича қабул қилган суд 
ҳужжатлари тушунилиши лозим.

Шунингдек, Ўзбекистон Республи
каси Олий судининг Иқтисодий ишлар 
бўйича судлов ҳайъати томонидан 
тафтиш тартибида қабул қилинган суд 
ҳужжатлари деганда, тафтиш тартиби
даги шикоятни (протестни) кўрмасдан 
қолдириш, тафтиш тартибидаги шико
ят (протест) бўйича иш юритишни ту
гатиш, иш юритишни тўхтатиб туриш, 
қонуний кучга кирган суд ҳужжатини 
янги очилган ҳолатлар бўйи ча қайта 
кўриш тўғрисидаги ажримлар ва ИПК-
да шикоят қилиниши мумкин бўлган 
бошқа ажримлар тушунилиши лозим. 
Тафтиш тартибидаги шикоятни бер
ган шахснинг аризасига асосан Ўзбе
кистон Рес публикаси Олий судининг 
раиси ёки унинг ўринбосари томони
дан бекор қилиниши мумкин бўлган 
Ўзбекистон Рес публикаси Олий суди 
судьясининг тафтиш тартибидаги ши
коятни қайтариш, иш юритишга қабул 
қилишни рад этиш ва Ўзбекистон Рес-
публикаси Олий судининг Иқтисодий 
ишлар бўйича судлов ҳайъатига кўриб 
чиқиш учун ўтказишни рад этиш тўғри
сидаги ажримлар бундан мус тасно.

Ушбу банднинг бешинчи ва олтин
чи хатбошиларида кўрсатилган суд 
ҳужжатлари билан бирга Ўзбекистон 
Респуб ликасининг Бош прокурори 
томонидан Ўзбекистон Рес публикаси 

Олий суди судья сининг тафтиш тар
тибидаги протестни иш юритишга қа
бул қилишни рад этиш ва қайтариш 
тўғрисидаги ажримлари устидан ҳам 
Ўзбекистон Респуб ликаси Олий суди
нинг Раёсатига протест келтирилиши 
мумкин (ИПК 32412-моддасининг учин
чи қисми).

5. Қонунга мувофиқ Қорақалпо-
ғистон Республикаси суди, вилоят лар 
ва Тошкент шаҳар судлари номига 
йўлланадиган тафтиш тар тибидаги 
шикоят (протест) ҳал қилув қарори ни 
қабул қилган судга берилади, Ўзбе
кистон Республикаси Олий судининг 
Иқтисодий иш лар бўйи ча судлов 
ҳайъатига йўлланадиган тафтиш тар-
тибидаги шикоят (протест) ҳамда Ўз-
бекис тон Республикаси Олий суди
нинг Раёсатига йўлланадиган протест 
бевосита Ўзбекистон Республикаси 
Олий судига берилади (ИПКнинг 
309-моддаси).

6. ИПК 310-моддасининг биринчи 
қис мига кўра, тафтиш тартибидаги 
шикоят (протест) биринчи инстанция 
судининг ҳал қилув қарори, ажрими, 
қарори қонуний кучга кирган кундан 
эътиборан бир йил ичида берилади. 

Агар бир йиллик муддатнинг тугаши 
тегишли санаси бўлмаган ойга тўғри 
келса, муддат шу ойнинг охирги куни
да тамом бўлади. Агар охирги куни иш 
куни бўлмаган кунга тўғри келса, муд
дат ундан кейин келадиган биринчи 
иш кунида тамом бўлади.

Ҳал қилув қарори у қабул қилинган 
кундан эътиборан бир ойлик муддат 
ўтгач, соддалаштирилган иш юритиш 
тартибидаги, ҳуқуқий таъсир чораси
ни қўллаш тўғрисидаги иш бўйича ҳал 
қилув қарори эса у қабул қилинган кун
дан эътиборан ўн кунлик муддат ўт
гач, қонуний кучга киради, агар унинг 
устидан апелляция тартибида шикоят 
қилинмаган (протест келтирилмаган) 
бўлса. Апелляция тартибида шикоят 
(протест) берилган ҳал қилув қарори, 
агар у бекор қилинмаган бўлса, апел
ляция инс танцияси судининг қарори 
қабул қилинган кундан эътиборан 
қо  нуний кучга киради (ИПКнинг 192, 
2035, 222-моддалари, 262-моддаси
нинг иккинчи қисми).

Ҳал қилув қарори, ажримининг 
устидан апелляция тартибида ши
коят қилинган (протест келтирилган) 
бўлса, ИПК 310-моддасининг биринчи 
қисмида белгиланган тафтиш тарти
бида шикоят бериш муддати апел
ляция инстанцияси судининг қарори 
қабул қилинган санадан ҳисобланади.

Агар ҳал қилув қарори устидан апел
ляция тартибида шикоят қилинмаган 
бўлса, кассация инстанцияси суди 
томонидан ҳал қилув қарори ўзгарти
рилганлиги ёки бекор қилинганлиги 
ва янги қарор қабул қилинганлигидан 
қатъий назар тафтиш тартибида ши
коят беришнинг бир йиллик муддати 
ҳал қилув қарори қонуний кучга кирган 
кундан бошлаб ҳисобланади.

Судларнинг эътибори шунга қара
тилсинки, биринчи инстанция суди
нинг апелляция тартибида шикоят 
қилинмаган (протест келтирилмаган) 
ажримлари, қарорлари ҳам чиқарил
ган кундан эътиборан бир ойлик муд
дат ўтгач қонуний кучга киради, чиқа
рилган кундан эътиборан ўн кунлик 
муддат ўтгач қонуний кучга кирадиган 
ижро ишини юритишни тўхтатиб ту
риш ёки тугатиш тўғрисидаги ажрим 
ва тўловга қобилиятсизлик тўғрисида
ги ишда келишмовчиликларни кўриб 
чиқиш натижалари бўйича чиқарил
ган ажрим бундан мустасно (ИПКнинг 
345-моддаси, “Тўловга қобилиятсиз
лик тўғрисида”ги Ўз бекистон Респуб-
ликаси Қонуни 61-моддасининг иккин
чи қисми).

Агар тафтиш тартибидаги шикоят 
(протест) почта орқали процессуал 
муддатнинг охирги куни соат йигир
ма тўртга қадар жўнатилган бўлса, 
муддат ўтмаган ҳисобланади. Бундай 
ҳолда шикоят (протест) бериш санаси 
алоқа хати қабул қилинганлигини тас
диқловчи конвертдаги штамп, буюрт
ма хат қабул қилинганлиги ҳақидаги 
квитанция ёхуд бошқа ҳужжат бўйича 
белгиланади.

Агар шикоят ва унга илова қилинган 
ҳужжатлар электрон ҳужжат тарзи
да юборилган, тегишли органга ёхуд 
уларни қабул қилиб олиш ваколатига 
эга бўлган шахсга процессуал муддат
нинг охирги ку ни соат йигирма тўртга 
қадар берилган бўлса, муддат ўтказиб 
юборилган ҳисоб ланмайди.

6.1. Инобатга олиш лозимки, агар 
Қорақалпоғистон Республикаси суди
га, вилоятлар ва Тошкент шаҳар суд
ларига тафтиш тартибидаги шикоят 
(протест) бериш муддати кассация 
инстанцияси суди томонидан қарор 
қабул қилингунига қадар ўтган бўлса, 
тафтиш тартибидаги шикоят (про
тест) кассация инстанцияси судининг 
қарори қабул қилган кундан эътибо
ран уч ой ичида берилиши мумкин. 
Агар Ўзбекис тон Республикаси Олий 

судининг Иқтисодий ишлар бўйича 
судлов ҳайъатига тафтиш тартиби
да шикоят (протест) бериш муддати 
Қорақалпоғис тон Республикаси суди, 
вилоятлар ва Тошкент шаҳар судла
ри томонидан ишни тафтиш тартиби
да кўриш натижалари бўйича қарор 
қабул қилингунига қадар ўтган бўлса, 
шикоят (протест) ушбу судлар томо
нидан ишни кўриш натижалари бўйи
ча қарор қабул қилинган кундан эъти
боран уч ой ичида берилиши мумкин 
(ИПК 310-моддасининг иккинчи ва 
учинчи қисмлари).

 6.2. Тафтиш тартибидаги шикоят 
(протест) беришнинг ўтказиб юбо
рилган муддати тафтиш инс тан ция си 
суди судьяси томонидан манфаатдор 
шахснинг илтимосномаси бўйича, ба
шарти у тафтиш тартибидаги шикоят 
(протест) бериш муддати ўтган кундан 
эътиборан уч ойдан кечиктирмай бе
рилган ва муддат ўтказиб юборилиши 
сабаблари узрли деб топилган бўл са, 
тикланиши мумкин (ИПК 310-модда
сининг бешинчи қисми).

Судларнинг эътибори қаратилсин
ки, агар тафтиш тартибидаги шикоят 
ҳал қилув қарори (ажрим, қарор) қону
ний кучга кирган кундан бошлаб бир 
йилдан кейин берилган бўлса, ИПК 
310-моддасининг иккинчи ва учинчи 
қисмларида белгиланган ҳолларда 
эса, кассация ёки тафтиш инстанция-
си судлари томонидан қарор қабул 
қилган кундан бошлаб уч ойдан кейин 
берилганда муддат ўтказиб юборил
ган ҳисобланади.

Тафтиш тартибидаги шикоят (про
тест) беришнинг ўтказиб юборилган 
муддатини тиклаш ҳақидаги илтимос
нома тафтиш тартибидаги шикоят 
(протест) билан бирга берилади. Про
цессуал муддатни тиклаш ҳақидаги 
илтимоснома бевосита тафтиш тар
тибидаги шикоят да (протестда) ҳам 
кўрсатилиши мумкин.

ИПК 310-моддасининг бешинчи 
қис мида белгиланган уч ойлик муддат 
ўтказиб юборилган ҳолда илтимосно
ма берилганлиги ўтказиб юборилган 
тафтиш тартибидаги шикоят (протест) 
бериш муддатини тиклашни рад этиш 
учун асос бўлади. Агар тафтиш тарти
бидаги шикоят (протест) беришнинг 
муддатини тиклаш рад этилган бўлса, 
тафтиш тартибидаги шикоятни (про
тестни) иш юритишга қабул қилиш рад 
этилиши лозим (ИПК 316-моддаси би
ринчи қисмининг 6-банди).

Агар тафтиш тартибидаги шикоят 
(протест) қонунда белгиланган шико
ят (протест) бериш муддати ўтгани
дан кейин берилган ва у тафтиш инс-
танцияси суди томонидан хатога йўл 
қўйилиб иш юритишга қабул қилинган 
бўлса, шикоят (протест) бўйича иш 
юритиш ИПК 3242-моддаси биринчи 
қисмининг 2-бандига мос ҳолда туга
тилади.

6.3. Назарда тутиш лозимки, про
цессуал ҳаракатларни амалга оши
ришга тўсқинлик қилган объек тив 
ҳолатлар ўтказиб юборилган шикоят 
(протест) беришнинг узрли сабабла
рига киритилиши мумкин (масалан, 
ишда иштирок этувчи жисмоний шахс-
нинг оғир касалликка чалинганлиги, 
фавқулодда ҳолатлар, сув тошқин
лари, эпидемиялар, пандемия, ка
рантин, ишда иштирок этишга жалб 
қилинмаган, аммо ҳуқуқ ва мажбури
ятлари ҳақида суд қарор қабул қилган 
шахснинг суд ҳужжатидан бехабарли
ги).

Юридик шахс вакилининг хизмат 
сафарида, меҳнат таътилида бўлиши, 
юридик хизмат ходимининг бўлмас
лиги, давлат божини тўлаш учун пул 
маблағларининг мавжуд эмаслиги ва 
ҳоказолар юридик шахс томонидан 
шикоят бериш муддати ўтказилган
лигининг узрли сабаблари сифатида 
кўрилиши мумкин эмас. 

6.4. Тафтиш тартибидаги шикоят 
(протест) беришнинг ўтказиб юборил
ган муддатини тиклаш ёки тиклашни 
рад этиш ҳақидаги масала тафтиш 
тартибидаги шикоятни (протестни) 
иш юритишга қабул қилиш жараёнида 
ҳал қилинади.

Шикоят (протест) беришнинг мудда
ти ўтказиб юборилганлиги муносабати 
билан тафтиш тартибидаги шикоятни 
(протестни) қабул қилишни рад этиш 
ҳақидаги ажрим устидан ИПКнинг 
32412-моддасида назарда тутилган 
тартибда шикоят (протест) берилиши 
мумкин.

6.5. ИПК 310-моддасининг тўртинчи 
қисмига кўра, Ўзбекистон Республи
каси Олий судининг Раё сатига Ўзбе
кистон Республикаси Олий суди раи
сининг, Бош прокурорининг протести 
ушбу Кодекс 307-моддаси биринчи 
қисмининг иккинчи ва учинчи хатбо
шиларида кўрсатилган шахсларнинг 
мурожаати келиб тушган кундан эъти
боран уч ой ичида, лекин Ўзбекистон 
Республикаси Олий судининг Иқти
содий ишлар бўйича судлов ҳайъати 
томонидан ишни тафтиш тартибида 

кўриш натижалари бўйича қарор қа
бул қилинган кундан эътиборан олти 
ойдан ортиқ бўлмаган муддатда кири
тилиши мумкин.

7. ИПКнинг 311-моддасида тафтиш 
тартибидаги шикоятнинг (протестнинг) 
шакли ва мазмунига доир талаб лар 
белгиланганлиги сабабли, судья ҳар 
бир ҳолатда тафтиш тартибидаги ши
коят (протест) берган шахс томонидан 
қонунда кўрсатилган талабларга риоя 
қилинганлигини текшириши лозим.

7.1. Шуни инобатга олиш керакки, 
қонун билан тафтиш тартибидаги ши
коят (протест) ва унга илова қилинган 
ҳужжатлар нусхаларини ишда ишти
рок этувчи шахсларга юбориш ёки 
топшириш тафтиш тартибидаги ши
коят (протест) берган шахс зиммаси
га юклатилган бўлиб, бу буюртма хат 
юборилганлиги ҳақидаги квитанция, 
улар қабул қилинганлиги ҳақидаги 
тилхат ва бошқалар билан тасдиқла
ниши лозим.

7.2. ИПК 311-моддасининг учинчи 
қис мига кўра, ишда иштирок этмаган 
шахс нинг тафтиш тартибидаги шикоя-
тида қо нуний кучга кирган суд ҳуж
жати билан мазкур шахснинг қандай 
ҳуқуқлари, эркинликлари ёки қонуний 
манфаатлари бузилганлиги кўрсати
лиши керак. 

Ушбу талабга риоя қилмаслик ИПК 
317-моддаси биринчи қисмининг 
2-бандига асосан тафтиш тартибида
ги шикоят ни қайтариш учун асос бўла
ди. 

Ишда иштирок этмаган шахснинг 
тафтиш тартибидаги шикоятида қо
нуний кучга кирган суд ҳужжати билан 
унинг қандай ҳуқуқлари, эркинликла
ри ёки қонуний манфаатлари бузил
ганлиги кўрсатилган бўлиб, ушбу 
шахс бундай бузилиш мавжуд деб 
ҳисобласа-да, аммо, аслида суд ҳуж
жати билан улар бузилмаган бўлса, 
шикоятни иш юритишга қабул қилиш 
ИПК 316-моддаси биринчи қисмининг 
1-бандига асосан рад этилади. 

Агар ушбу ҳолат шикоятни иш 
юритишга қабул қилинганидан кейин 
аниқланса, ИПК 3242-моддаси бирин
чи қисмининг 1-бандига асосан шико
ят бўйича иш юритиш тугатилади.

7.3. Шикоятни имзолашда факсими
ледан фойдаланишга йўл қўйилмай
ди, қонун ҳужжатларида белгиланган 
ҳоллар бундан мустасно.

Агар шикоятни қабул қилишда 
судья да шикоятни имзолаган шахсда 
таъсис ҳужжатларига мувофиқ уни 
имзолаш ҳуқуқи мавжудлиги бораси
да шубҳа туғилса, судья тафтиш тар
тибидаги шикоятни иш юритишга қа
бул қилади ва шикоят берган шахсга 
унинг шикоятни имзолашга ваколати
ни тасдиқловчи далилларни тақдим 
этишни таклиф қилади. Агар бундай 
далиллар тақдим этилмаганда таф
тиш инстанцияси суди шикоятни ИПК 
3241-моддасининг биринчи қисмига 
асосан кўрмасдан қолдиради.

7.4. ИПК 311-моддасининг мазмуни
га кўра, тафтиш тартибидаги шикоят 
(протест) битта иш доирасида қабул 
қилинган суд ҳужжатлари устидан бе
рилади. 

Шунга кўра, агар тафтиш тартиби
даги шикоят (протест) бир нечта иш 
бўйича қабул қилинган суд ҳужжатла
ри устидан берилган бўлса, шикоят 
(протест) ИПК 317-моддаси биринчи 
қисмининг 2-бандига асосан қайтари
лади.

8. Тафтиш тартибидаги шикоятни 
берган шахс томонидан давлат божи 
тўлашнинг қонун билан белгиланган 
тартиби ва миқдорларига риоя қи
линганлиги ҳақидаги масалани ҳал 
қилишда судья “Давлат божи тўғриси
да”ги Ўзбекистон Республикаси Қону
ни 5-моддасининг 2-банди, 9-моддаси 
ва қайд этилган Қонунга илова “Дав
лат божи ставкаларининг миқдорла
ри”да белгиланган нормаларни ино
батга олиши лозим.

Давлат божи тўлашни кечиктириш 
ҳақидаги илтимоснома судья томо
нидан тафтиш тартибидаги шикоятни 
қабул қилишда ҳал қилинади.

9. Тафтиш тартибидаги шикоятни 
(протестни) иш юритишга қабул қи
лиш, қабул қилишни рад этиш ёки 
қайтариш тўғрисидаги масала Қо
рақалпоғистон Республикаси суди, 
вилоятлар ва Тошкент шаҳар судлари 
судьяси томонидан якка тартибда ши
коят (протест) иш ҳужжатлари билан 
бирга судга келиб тушган кундан эъ
тиборан беш кундан кечиктирмай ҳал 
қилинади (ИПКнинг 314-моддаси).

Тафтиш тартибидаги шикоятни 
(протестни) иш юритишга қабул қи
лишни рад этиш ва қайтариш тўғриси
даги ажримда ИПК 316-моддасининг 
биринчи қисми ва 317-моддасининг 
биринчи қисмида назарда тутилган 
аниқ асослар кўрсатилиши керак.

ИПКнинг 316 ва 317-моддаларида 
назарда тутилмаган асослар бўйича 
тафтиш тартибидаги шикоятни (про
тестни) иш юритишга қабул қилишни 

рад этиш ёки қайтаришга йўл қўйил
майди.

Прокурорнинг тафтиш тартибидаги 
протестига суд харажатлари тўланган
лигини тасдиқловчи ҳужжатлар илова 
қилинмаслиги инобатга олиниши ло
зим.

Тафтиш тартибидаги шикоятни 
(протестни) иш юритишга қабул қи
лишни рад этиш ёки қайтариш тўғри
сидаги ажрим бекор қилинган тақдир
да, у судга дастлаб тақдим этилган 
кунда берилган ҳисоб ланади.

10. Тушунтирилсинки, давлат орган
лари ва бошқа шахсларнинг тафтиш 
тартибидаги шикоятини иш юритишга 
қабул қилиш, агар иш уларнинг даъво 
аризаси асосида қўзғатилган бўлмаса, 
ИПК 316-моддаси биринчи қисмининг 
1-бандига асосан рад этилиши керак, 
Ўзбекистон Республикаси Президенти 
ҳузуридаги Тадбиркорлик субъектла
рининг ҳуқуқлари ва қонуний манфа
атларини ҳимоя қилиш бўйича вакил 
ва Ўзбекис тон Республикаси Сав
до-саноат палатаси бундан мустасно.

Ўзбекистон Республикаси Прези
денти ҳузуридаги Тадбиркорлик субъ
ектларининг ҳуқуқлари ва қонуний 
манфаатларини ҳимоя қилиш бўйича 
вакил томонидан тадбиркорлик субъ
ектлари ўртасида юзага келган низо 
юзасидан, шунингдек, тадбиркорлик 
фаолияти билан боғлиқ бўлмаган 
низо юзасидан қабул қилинган суд 
ҳужжати устидан берилган тафтиш 
тартибидаги шикоятни иш юритишга 
қабул қилиш ҳам шу асослар бўйича 
рад этилиши лозим.

ИПК 50-моддаси биринчи қисми
нинг мазмунига кўра, Ўзбекистон Рес-
публикаси Савдо-саноат палатаси ва 
унинг ҳудудий бошқармалари ўз аъзо
ларининг манфаатини кўзлаб кирит
ган даъво бўйича даъвогарнинг барча 
ҳуқуқларидан фойдаланиши ва маж
буриятини ўз зиммасига олиши сабаб
ли, судларнинг эътибори Ўзбекистон 
Рес публикаси Савдо-саноат палатаси 
ва унинг ҳудудий бошқармалари ўзла
ри киритган даъволар бўйича низода
ги жавобгарнинг манфаатида тафтиш 
тартибида шикоят тақдим эта олмас
лигига қаратилиши лозим. Бунда ши
коятни қабул қилиш ИПК 316-модда
си биринчи қисмининг 1-бандига мос 
ҳолда рад этилади.

11. Тушунтирилсинки, тафтиш тар
тибидаги шикоятда (протестда) уни 
имзолаган шахснинг фамилияси кўр
сатилиб, исми ёки отасининг исми кўр
сатилмаганлиги шикоятни (протестни) 
ИПК 317-моддаси биринчи қисмининг 
1-бандига асосан қайтариш учун асос 
бўлмайди.

Тафтиш тартибидаги шикоят (про
тест) электрон рақамли имзо билан 
тасдиқланиши мумкин.

12. Тафтиш тартибидаги шикоят қи
линиши (протест келтирилиши) мум
кин бўлмаган суд ҳужжати устидан бе
рилган тафтиш тартибидаги шикоятни 
(протестни) иш юритишга қабул қилиш 
ИПК 316-моддаси биринчи қисмининг 
2-бандига асосан рад этилади.

13. Тафтиш тартибидаги шикоятни 
(протестни) иш юритишга қабул қилиш 
ва уни кўриб чиқиш учун Ўзбекистон 
Респуб ликаси Олий судининг Иқтисо
дий ишлар бўйича судлов  ҳайъатига 
ўтказиш тўғрисидаги ажримда суд 
мажлисини ўтказиш вақти ва жойи 
кўрсатилади.

Агар суд мажлиси видеоконфе
ренцалоқа режимида ўтказиладиган 
бўлса, бу ҳақда тафтиш тартибидаги 
шикоятни (протестни) иш юритишга 
қабул қилиш ва суд муҳокамасида 
кўриб чиқиш учун та йинлаш тўғриси
даги ажримда кўрсатилади ҳамда у 
ишда иштирок этувчи шахсларга ва 
видеоконференцалоқа ўтказишга кў
маклашадиган тегишли судга юбори
лади (ИПК 166-моддасининг иккинчи 
қисми).

Тафтиш тартибидаги шикоят (про
тести) иш юритишга қабул қилинга
нидан сўнг барча суд ҳужжатлари 
 ҳайъат  томонидан қабул қилинади ёки 
чиқарилади.

14. Судларнинг эътибори қара
тилсинки, Қорақалпоғистон Рес-
публикаси суди, вилоятлар ва Тош
кент шаҳар судларидан фарқли 
равишда, тафтиш тартибидаги шико
ятни (протестни) иш юритишга қабул 
қилишни рад этиш ёки уни қайтариш 
ҳақидаги масала Ўзбекис тон Респу
бликаси Олий судининг судьяси то
монидан якка тартибда шикоят суд
га келиб тушган кундан эътиборан 
беш кундан кечиктирмай, тафтиш 
тартибидаги шикоят ни Ўзбекистон 
Республикаси Олий судининг Иқти
содий ишлар бўйича судлов ҳайъа-
тига кўриб чиқиш учун ўтказишни 
рад этиш тўғрисида ёки тафтиш тар
тибидаги шикоятни иш юритишга қа
бул қилиш ва уни кўриб чиқиш учун 
Ўзбекис тон Респуб ликаси Олий суди
нинг Иқтисодий ишлар бўйича судлов 
ҳайъатига ўтказиш тўғрисидаги ма

саласи эса шикоят Ўзбекистон Рес-
публикаси Олий судига келиб туш
ган кундан эътиборан ўттиз кундан 
кечиктирмай ҳал қилинади (ИПКнинг 
319-моддаси).

Тафтиш тартибидаги протест иш 
ҳужжатлари билан келиб тушган тақ
дирда, протестни иш юритишга қабул 
қилишни рад этиш, уни қайтариш ёки 
иш юритишга қабул қилиш ва кўриб 
чиқиш учун иш билан бирга Ўзбекис-
тон Республикаси Олий судининг 
Иқ тисодий ишлар бўйича судлов 
ҳайъа тига ўтказиш тўғрисидаги ма
сала Ўзбекистон Республикаси Олий 
судининг судьяси томонидан протест 
келиб тушган кундан эътиборан беш 
кундан кечиктирмай якка тартибда 
ҳал қилинади.

15. Тафтиш тартибидаги шикоятни 
иш юритишга қабул қилишни рад этиш 
ёки уни қайтариш учун асос бўлмаган 
тақдирда, Ўзбекистон Республикаси 
Олий судининг судьяси тафтиш тар
тибидаги шикоятни унга илова қилин
ган ҳужжатлар билан бирга ўрганади. 
Зарур бўлган ҳолларда судья шикоят 
судга келиб тушган кундан эътиборан 
беш кундан кечиктирмай ишни тегиш-
ли суддан талаб қилиб олади ва бу 
ҳақда сўровнома юборади (ИПКнинг 
318 ва 319-моддалари).

Тафтиш тартибидаги шикоятни 
(про тестни) ўрганиш натижалари бў-
йи ча Ўзбекистон Республикаси Олий 
судининг судьяси суд ҳужжатларини 
тафтиш тартибида текшириш учун 
асослар мавжуд бўлмаса, шикоят ни 
Ўзбекистон Рес публикаси Олий суди
нинг Иқтисодий ишлар бўйи ча судлов 
ҳайъатига кўриб чиқиш учун ўтказиш
ни рад этиш тўғрисида ёки шикоятни 
(протестни) иш юритишга қабул қилиш 
ва уни кўриб чиқиш учун Ўзбекистон 
Республикаси Олий судининг Иқтисо
дий ишлар бўйича судлов ҳайъатига 
ўтказиш тўғрисида ажрим чиқаради.

Судларнинг эътибори қаратил
синки, шикоятни иш юритишга қабул 
қилиш ва уни кўриб чиқиш учун Ўз
бекистон Респуб ликаси Олий суди
нинг Иқтисодий ишлар бўйича судлов 
ҳайъатига ўтказиш ёки ўтказишни рад 
этиш масаласи Ўзбекистон Республи
каси Олий судининг судьяси томони
дан иш келиб тушган кундан эмас, 
балки шикоят Ўзбекистон Республика
си Олий судига келиб тушган кундан 
эътиборан ўттиз кундан кечиктирмай 
ҳал қилинади (ИПК 319-моддасининг 
тўртинчи қисми).

16. Ўзбекистон Республикаси Олий 
суди судьясининг шикоятни Ўзбекис-
тон Республикаси Олий судининг 
Иқтисодий ишлар бўйича судлов 
ҳайъа тига кўриб чиқиш учун ўтказиш
ни рад этиш тўғрисидаги ажрими ИПК 
320-моддасининг биринчи қисмида 
белгиланган талабларга мос бўлиши 
керак.

Тафтиш тартибидаги шикоятни 
Ўзбе кис тон Республикаси Олий су
дининг Иқтисодий ишлар бўйича 
суд лов ҳайъа тига кўриб чиқиш учун 
ўтказишни рад этиш сабаб лари асос-
лантирилган бўлиши керак, ажримда 
шикоят да келтирилган ҳар бир важ 
бўйича судьянинг хулосаси акс этти
рилиши лозим.

ИПК 320-моддасининг учинчи қис-
мига кўра, Ўзбекистон Респуб ликаси 
Олий судининг раиси ёки унинг ўрин
босари тафтиш тартибидаги шикоят-
ни Ўзбекистон Республикаси Олий 
судининг Иқтисодий ишлар бўйича 
судлов ҳайъатига кўриб чиқиш учун 
ўтказишни рад этиш тўғрисидаги 
судья нинг ажримига қўшилмасликка 
ҳамда тафтиш тартибидаги шикоят ни 
берган шахснинг аризаси асосида уни 
бекор қилиш, шикоятни иш юритишга 
қабул қилиш ва иш билан бирга кўриб 
чиқиш учун Ўзбекистон Республика
си Олий судининг Иқтисодий ишлар 
бўйи ча судлов ҳайъатига ўтказиш 
ҳақида ажрим чиқаришга ҳақли.

Тафтиш тартибидаги шикоятни 
Ўзбе кис тон Республикаси Олий суди
нинг Иқтисодий ишлар бўйи ча судлов 
ҳайъа тига ўтказишни рад этиш тўғри
сидаги судьянинг ажрими бекор қи
линиб, шикоят ни иш юритишга қабул 
қилиш ва иш билан бирга кўриб чиқиш 
учун Ўзбекистон Рес публикаси Олий 
судининг Иқтисодий ишлар бўйи-
ча судлов ҳайъатига ўтказиш ҳақида 
ажрим чиқарилганда, Олий суд судья
си ушбу ажрим чиқарилган куннинг эр
тасидан кечиктирмай ишни суд муҳо
камасида кўриб чиқиш учун тайинлаш 
ҳақида ИПК нинг 321-моддаси тарти
бида ажрим чиқаради.

Олий суд судьясининг тафтиш тар
тибидаги шикоятни судлов ҳайъатига 
кўриб чиқиш учун ўтказишни рад этиш 
тўғрисидаги ажримини бекор қилишга 
асослар мавжуд бўлмаганда, бу ҳақда 
ажримни бекор қилиш тўғрисидаги 
аризани берган шахсга ёзма хабар 
берилади.

(Давоми 3-бетда) 

 (Бошланиши 2-бетда)
17. Ўзбекистон Республикаси Олий 

су ди судьясининг тафтиш тартибида
ги шикоятни (протестни) иш юритишга 
қабул қилиш ва уни кўриб чиқиш учун 
Ўзбекис тон Республикаси Олий суди
нинг Иқтисодий ишлар бўйича судлов 
ҳайъатига ўтказиш тўғрисидаги ажри
мида ИПК нинг 321-моддасида белги
ланган маълумотлар акс эттирилган 
бўлиши лозим.

Эътибор қаратилсинки, бундай 
ажрим, тафтиш тартибидаги шикоят-
ни Ўзбекис тон Республикаси Олий 
судининг Иқтисодий ишлар бўйича 
судлов ҳайъатига кўриб чиқиш учун 
ўтказиш асосларининг асослантирил
ган баёнини ўз ичига олган бўлиши 
керак.

18. ИПК 323-моддасининг биринчи 
қис мига мувофиқ, судья ишда ишти
рок этувчи шахсларнинг илтимосно
масига кўра, суд ҳужжатлари ижро
сини иш бўйича тафтиш инстанцияси 
судида иш юритиш тамомлангунига 
қадар тўхтатиб туришга ҳақли.

Суд ҳужжати ижросини тўхтатиб ту
риш ёки унинг ижросини тўхтатиб ту
ришни рад этиш ҳақида судья тафтиш 
тартибидаги шикоятни (протестни) иш 
юритишга қабул қилиш тўғрисидаги 
ажримда ёхуд алоҳида ажримда кўр
сатади.

Агар шикоятни (протестни) кўриб 
чиқиш натижасида суд ҳужжати ўз ку
чида қолдирилган бўлса, унинг ижро
сини тиклаш ҳақида алоҳида процес
суал ҳужжат қабул қилиниши талаб 
қилинмайди ва ёзма кўрсатма юбори
лиши етарли ҳисобланади.

Ёзма кўрсатманинг нусхаси та
рафлар ва Ўзбекистон Республикаси 
Бош прокуратураси ҳузуридаги Маж
бурий ижро бюросига юборилади.

Зарур ҳолларда судья (суд) ишда 
иштирок этувчи шахснинг илтимосно
масига кўра, ИПКнинг 93-моддасида 
кўрсатилган асослар мавжуд бўлган 
тақдирда, тафтиш инстанцияси суди
да иш юритиш тамомлангунига қадар 
ИПКнинг 94-моддасида назарда ту
тилган даъвони таъминлаш чорала
рини кўришга ҳақли.

19. Шуни назарда тутиш лозимки, 
қонунда тафтиш тартибидаги шикоят
ни (протестни) кўрмасдан қолдириш 
ва тафтиш тартибидаги шикоят (про
тест) бўйи ча иш юритишни тугатиш 
учун турлича асослар назарда тутил
ган бўлиб, уларнинг ҳуқуқий оқибатла
ри ҳам жиддий фарқ қилади.

Тафтиш тартибидаги шикоят (про
тест) ИПКнинг 3241-моддасида назар
да тутилган асослар бўйича кўрмасдан 
қолдирилганда, уни кўрмасдан қолди
риш учун асос бўлган ҳолатлар барта
раф қилинганидан сўнг шикоят (про
тест) янгидан берилиши мумкин. ИПК 
3242-моддасининг биринчи қисмида 
назарда тутилган асос ларга кўра ши
коят (протест) бўйича иш юритиш ту
гатилганда, айни бир шахс томонидан 
ва айни шу асослар бўйича такроран 
берилган тафтиш тартибидаги шикоят 
(протест)ни иш юритишга қабул қилиш 
ИПК 316-моддаси биринчи қисмининг 
5-бандига мос ҳолда рад этилади. 

Тафтиш тартибидаги шикоятни 
(протестни) кўрмасдан қолдириш тўғ-
рисида, тафтиш тартибидаги шикоят 
(протест) бўйича иш юритишни туга
тиш тўғрисида суд ажрим чиқаради.

Тафтиш тартибидаги шикоят (про
тест)дан воз кечилганлиги муносаба
ти билан шикоят (протест) бўйича иш 
юритиш тугатилганлиги суд ҳужжа
ти устидан шикоят (протест) бериш 
ҳуқуқи мавжуд бўлган бошқа шахс-
ларнинг тафтиш тартибида шикоят 
(протест) билан мурожаат қилишига 
тўсқинлик қилмайди. 

Судларнинг эътибори қаратилсин
ки, ИПК 307-моддасининг иккинчи 
қисмига мувофиқ Қорақалпоғистон 
Республикаси суди, вилоятлар ва 
Тошкент шаҳар судларининг бирин
чи инстанция бўйича қабул қилинган 
ва апелляция ёки кассация тартиби
да кўрилган суд ҳужжатлари усти
дан Ўзбекистон Республикаси Олий 
судининг Иқтисодий ишлар бўйича 
судлов ҳайъатига тафтиш тартиби
да шикоят қилиниши (протест кел
тирилиши) мумкин. Шунинг учун, 
бундай суд ҳужжатлари устидан 
Қорақалпоғис тон Респуб ликаси суди, 
вилоятлар ва Тошкент шаҳар судла
рига тафтиш тартибидаги шикоят 
(протест) билан мурожаат қилганда, 
шикоятни (протестни) иш юритишга 
қабул қилиш ИПК 316-моддаси би
ринчи қисмининг 3-бандига мос ҳол
да рад этилади, агар шикоят (про
тест) иш юритишга қабул қилинган 
бўлса, шикоят (протест) бўйи ча иш 
юритиш ИПК 3242-моддаси биринчи 
қисмининг 2-бандига мос ҳолда туга
тилади.

20. Тафтиш инстанцияси суди то
монидан иш ИПКнинг 3244-моддаси

да назарда тутилган тартибда кўриб 
чиқилади.

Тафтиш инстанцияси судида ишни 
кўриш жараёнида, жумладан, бошқа 
жавобгарни ишда иштирок этиш учун 
жалб қилиш (ИПКнинг 44-моддаси), 
ишга дахлдор бўлмаган жавобгарни 
алмаштириш (ИПКнинг 45-модда
си), учинчи шахсларни ишда ишти
рок этишга жалб қилиш (ИПК нинг 47, 
48-моддалари), даъ вонинг предмети 
ёки асосини ўзгартириш, даъво талаб-
лари миқдорини ўзгартириш (ИПК-
нинг 157-моддаси), ишларни битта 
иш юритишга бирлаштириш (ИПКнинг 
158-моддаси), талабларнинг бир қис
мини алоҳида иш юритишга ажратиш 
(ИПК нинг 159-моддаси), қарши даъво 
тақдим этиш (ИПКнинг 161-моддаси), 
шунинг дек, қонунда фақат бирин
чи инс танция суди учун белгиланган 
бош қа қоидалар қўлланилмайди.

Қонунда ишни тафтиш тартибида 
кўриш вақти ва жойи ҳақида суднинг 
ишда иштирок этувчи шахсларни ха-
бардор қилиш мажбурияти белги
ланганлиги сабабли, ушбу талабнинг 
бажарилмаганлиги суд муҳокамаси 
кейинга қолдирилишига олиб келади. 
Ишни Ўзбекистон Республикаси Олий 
судининг Раёсатида тафтиш тартиби
да кўриш бундан мустас но.

Суд муҳокамасини ўтказиш вақти 
ва жойи ҳақида тегишли тарзда хабар
дор қилинган, шикоят (протест) берган 
шахс нинг ва ишда иштирок этувчи 
бош қа шахс ларнинг суд мажлисига 
келмаганлиги ишни уларнинг иштиро
кисиз кўришга тўсқинлик қилмайди.

21. ИПКнинг 3245-моддасига муво
фиқ, тафтиш тартибида шикоят бер
ган шахс ишни кўриш якуни бўйича 
суд ҳужжати чиқарилгунига қадар 
шикоятдан воз кечишга, протест кел
тирган прокурор, шунингдек, юқори 
турувчи прокурор, протестни чақириб 
олишга ҳақли.

Шикоятдан воз кечилганлиги (про
тест чақириб олинганлиги) муносаба
ти билан шикоят (протест) бўйича иш 
юритишни тугатиш масаласи шикоят
ни (протестни) кўриш учун тайинлан
ган суд мажлисида ҳал қилинади ва 
бунда шикоятдан воз кечган (протест
ни чақириб олган) шахснинг ваколати 
текширилиши зарур. 

ИПКнинг 63-моддаси мазмунига кў-
ра, ишда иштирок этувчи шахснинг ва
кили, агар ишончномада унинг бундай 
ҳуқуқи махсус кўрсатилмаган бўлса, 
тафтиш тартибидаги шикоятдан воз 
кечишга ҳақли эмас.

Тушунтирилсинки, тафтиш тартиби
даги шикоятдан воз кечилганда (про
тест чақириб олинганда) тафтиш тар
тибидаги шикоят (протест) бўйича иш 
юритиш тугатилади, тафтиш тартиби
даги бошқа шикоят (протест) мавжуд 
бўлган ҳоллар бундан мустасно.

22. Тафтиш инстанцияси судининг 
суд ҳужжатларини тўлиқ текшириш 
ваколатидан келиб чиқиб, ушбу инс-
танция суди қўшимча ва янги далил
ларни текширишга ҳамда янги факт
ларни аниқлашга ҳақли.

Биринчи инстанция судида кўриб 
чиқиш предмети бўлмаган янги талаб-
лар тафтиш инстанция си суди томо
нидан кўриб чиқилмайди ва бу ҳақда 
қарорнинг асос лантирувчи қисмида 
кўрсатилади (ИПК 3246-моддасининг 
иккинчи қисми).

Бунда, янги талаблар деганда, даъ
во предмети бўлмаган, жавобгарга 
ёки бошқа ишда иштирок этувчи шахс-
ларга ёхуд ишда иштирок этмаган 
шахсларга нисбатан қаратилган талаб 
тушунилади.

23. Қонунга кўра, ишни тафтиш тар
тибида кўриш чоғида қуйи инс танция 
судлари томонидан моддий ҳуқуқ 
нормалари тўғри қўлланилганлиги ва 
процессуал қонун талабларига риоя 
этилганлиги иш материаллари бўйича 
текширилиши лозим.

Моддий ҳуқуқ нормаларини бузиш 
ёки нотўғри қўллаш деганда, қуйи инс-
танция судлари томонидан қўллани
лиши лозим бўлган қонун ёки бошқа 
қонунчилик ҳужжатини қўлламаслик 
ёхуд қўлланилиши лозим бўлмаган 
қонун ёки бошқа қонунчилик ҳужжа
тини қўллаш ёхуд қонунни ёки бошқа 
қонунчилик ҳужжати нотўғри талқин 
қилинганлиги тушунилиши керак.

Процессуал ҳуқуқ нормаларининг 
бузилиши ёки нотўғри қўлланилиши, 
агар бу ишнинг нотўғри ҳал этилиши
га олиб келган бўлса, шунингдек, ИПК 
302-моддаси бешинчи қисмининг 3 ва 
6-бандларида назарда тутилган асос-
лар мавжуд бўлганда суд ҳужжатла
рини бекор қилиш учун асос бўлади. 

Суднинг мазмунан тўғри бўлган 
ҳал қилув қарори, қарори ёки ажри
ми фақат юзаки асослар бўйичагина 
бекор қилиниши мумкин эмас. Бунда, 
юзаки асос лар деганда процессуал 
ҳуқуқ нормаларининг бузилганлиги 
ёки нотўғри қўлланилганлиги ҳолат

лари тушунилади. ИПКнинг 279 ва 
302-моддаларида суд ҳужжатини бе
кор қилиш асослари бундан мус тасно.

Шуни назарда тутиш лозимки, агар 
қонун ҳуқуқий муносабатлар вужуд
га келган пайтда амалда бўлган қо
нунчилик ҳужжати қўлланилишига 
йўл қўйса, қуйи инс танцияси судлари 
томонидан ўз кучини йўқотган қонун
чилик ҳужжати қўлланилганлиги суд 
қарорларини бекор қилиш учун асос 
бўлмайди.

24. Тафтиш инстанцияси суди томо
нидан иш юритишни тўхтатиб туриш 
ИПКнинг 9-бобида назарда тутилган 
асослар ва тартибда амалга ошири
лади.

ИПК 101-моддаси биринчи қисми
нинг 1-бандида белгиланган нормани 
қўллашда шуни назарда тутиш керак
ки, агар кўрсатилган ҳолатлар ишни 
кўришга тўсқинлик қилмаса, тафтиш 
тартибида иш юритишни тўхтатиб ту
риш мумкин эмас.

Иш юритиш тикланганлиги тўғриси
да тафтиш инстанцияси суди ажрим 
чиқаради ҳамда ишни кўриш вақти ва 
жойи тўғрисида ишда иштирок этувчи 
шахс ларни хабардор қилади.

25. Тафтиш тартибидаги ши коят ни 
(протестни) мазмунан кўриш нати
жалари бўйича тафтиш инс танцияси 
суди қарор қабул қилади.

Тафтиш инстанцияси суди қарори 
суд мажлиси тугаши биланоқ дарҳол 
қабул қилинади. Айрим ҳолларда 
асос лантирилган қарорни тайёрлаш 
беш кунгача бўлган муддатга кечик
тирилиши мумкин, бироқ унинг қарор 
қисми суд томонидан тафтиш тарти
бидаги шикоят (протест) муҳокамаси 
тамомланган мажлиснинг ўзида эъ
лон қилиниши керак.

Тафтиш инстанцияси суди қарори 
қабул қилинган кундан эътиборан қо
нуний кучга киради.

26. Тафтиш инстанцияси суди ўзи
нинг қарорида тафтиш тартибидаги 
шикоятда (протестда) билдирилган 
ҳар бир важни кўрсатиши, унинг асос
ли ёхуд асоссизлиги ҳақидаги хулоса
ни баён этган ҳолда муҳокама қилиши 
шарт.

Тафтиш инстанцияси суди қаро
рининг хулоса қисмида ишни шикоят 
(протест) бўйича кўриш натижалари 
тўғрисидаги хулосалар, шунингдек, 
суд харажатларининг тақсимланиши 
кўрсатилиши керак.

Раислик қилувчи қарорнинг хуло
са қисми эълон қилинганидан кейин 
ишда иштирок этувчи шахс ларга қа
бул қилинган қарорнинг мазмун-мо-
ҳия ти, қарорнинг тўлиқ ҳажмда тузиш 
ва уни уларга юбориш муддатини ту
шунтиради.

27. Тафтиш инстанцияси суди ИПК
нинг 190 ва 191-моддаларида назар
да тутилган ҳолларда:

қарорни тушунтиришга;
қарор матнида йўл қўйилган 

ёзувдаги хатоларни, арифметик (ҳар
фий) хатоларни ва ҳисоб-китобдаги 
янглишишларни ёзувнинг мазмунини 
ўзгартирмаган ҳолда, ишда иштирок 
этувчи шахснинг, давлат ижрочиси
нинг, суднинг ҳал қилув қарорининг 
ижроси зиммасига юклатилган бошқа 
органларнинг аризасига кўра ёки ўз 
ташаббуси бўйича тузатишга ҳақли.

Ушбу масалалар суд мажлисида 
ишда иштирок этувчи шахс ларни суд 
мажлиси ўтказилиши вақти ва жойи 
ҳақида хабардор қилинган ҳолда кў-
рилади. Бироқ, мазкур шахсларнинг 
келмаслиги бу масалаларни ҳал этиш 
учун тўсқинлик қилмайди.

Йўл қўйилган ёзувдаги хатолар, 
ҳарфий хатолар ва ҳисоб-китобдаги 
янглишишларни тузатиш суднинг та
шаббуси билан амалга оширилганда 
суд мажлисини ўтказиш талаб этил
майди.

28. ИПКнинг 199 ва 32411-моддалари-
га мувофиқ, апел ляция ёки кассация 
инстанцияси судида кўрилган иш 
бўйича биринчи инстанция судининг 
ажрими устидан, агар бу қонунда 
назарда тутилган ёки ишнинг келгу
сидаги ҳаракатланишига тўс қинлик 
қиладиган бўлса, тафтиш тартибида 
шикоят қилиниши (протест келтири
лиши) мумкин.

Апелляция ёки кассация инс-
танцияси судида кўрилган иш бўйича 
биринчи инс танция судининг ажрими 
устидан тафтиш тартибида шикоят 
(протест) бериш ва уни кўриш, суд
нинг ҳал қилув қарори устидан таф
тиш тартибидаги шикоят (протест) бе
риш ва кўриш учун назарда тутилган 
қоидалар бўйича амалга оширилади.

Суднинг ажрими устидан берилган 

шикоят (протест) тафтиш тартибида 
кўриб чиқилаётган вақтда, агар мазкур 
иш мазмунан кўриб чиқилаётган бўл
са ва шикоят қилинган ажрим ишнинг 
мазмунига таъсир қилса, ишни маз
мунан кўриш ИПК 101-моддасининг 
1-бандига мувофиқ тўхтатиб турили
ши лозим.

29. ИПК 320-моддасининг тўртин
чи қисмига кўра, тафтиш тартибидаги 
шикоят ни Ўзбекистон Республикаси 
Олий судининг Иқтисодий ишлар бўйи
ча судлов ҳайъатига кўриб чиқиш учун 
ўтказишни рад этиш тўғрисидаги ажри
мини бекор қилиш тўғрисидаги ариза 
тафтиш тартибидаги шикоятни бериш 
муддати ичида берилиши мумкин.

Инобатга олиш лозимки, тафтиш 
тартибидаги шикоят билан мурожа
ат қилиш учун ИПК 310-моддасининг 
биринчи- учинчи қисмларида белги
ланган муддатлардан келиб чиқиб, 
тафтиш тартибидаги шикоятни Ўзбе
кистон Республикаси Олий судининг 
Иқ тисодий ишлар бўйича судлов 
 ҳайъатига кўриб чиқиш учун ўтка
зишни рад этиш тўғрисидаги ажрим 
чиқарилгунга қадар тафтиш тартиби
даги шикоят беришнинг муддати ўтиб 
кетган бўлса, ажримни бекор қилиш 
тўғрисидаги ариза ажрим чиқарилган 
кундан эътиборан уч ой ичида бери
лиши мумкин.

ИПКнинг 32412-моддасида белги
ланган муддат:

Қорақалпоғистон Республикаси 
су   ди, вилоятлар ва Тошкент шаҳар 
судларининг тафтиш тартибидаги ши
коятни (протестни) иш юритишга қа
бул қилишни рад этиш ва қайтариш, 
тафтиш тартибидаги шикоят (протест) 
бўйича иш юритишни тугатиш, таф
тиш тартибидаги шикоятни (протест
ни) кўрмасдан қолдириш тўғрисидаги 
ажрим устидан берилган тафтиш тар
тибида шикоят бериш (протест келти
риш);

Ўзбекистон Республикаси Олий 
судининг Иқтисодий ишлар бўйи ча 
судлов ҳайъати судьясининг тафтиш 
тартибидаги шикоятни қа бул қилиш
ни рад этиш ва қайтариш тўғрисидаги 
ажримини бекор қилиш ҳақидаги ари
за бериш;

Ўзбекистон Республикаси Олий 
суди Иқтисодий ишлар бўйича судлов 
ҳайъа ти судьясининг тафтиш тарти
бидаги протестни қабул қилишни рад 
этиш ва қайтариш тўғрисидаги ажри
ми устидан Ўзбекистон Республика
си Бош прокурори томонидан Ўзбе
кистон Республикаси Олий судининг 
Раё сатига протест келтириш;

Ўзбекистон Республикаси Олий 
суди Иқтисодий ишлар бўйича судлов 
ҳайъатининг тафтиш тартибидаги ши
коят (протест) бўйича иш юритишни 
тугатиш, тафтиш тартибидаги шикоят-
ни (протестни) кўрмасдан қолдириш 
тўғрисидаги ажрими, шунингдек ушбу 
Кодексда устидан шикоят қилини
ши (протест келтирилиши) назарда 
тутилган бошқа ажримлари устидан 
Ўзбекистон Республикаси Олий суди
нинг раиси, Бош прокурори томони
дан Ўзбекистон Республикаси Олий 
судининг Раё сатига протест келтири
ши учун ҳам шу тартибда татбиқ эти
лади.

Тафтиш инстанцияси судининг 
ажримлари чиқарилгунга қадар таф
тиш тартибидаги шикоят бериш муд
дати ўтиб кетган бўлса, ажримни 
бекор қилиш тўғ рисидаги шикоят (про
тест) ажрим чиқарилган кундан эъти
боран уч ой ичида берилиши мумкин.

30. Тафтиш инстанцияси суди дав
лат органи ёки бошқа орган, ташки
лот, мансабдор шахс ёки фуқаронинг 
фаолиятида қонун ҳужжатлари бузи
лиши факти аниқланганда, уларнинг 
суд процессида иштирокидан қатъий 
назар, хусусий ажрим чиқаришга ҳақ
ли. Агар суд уларнинг ҳаракатларида 
жиноят аломатларини аниқласа, бу 
ҳақда жиноят иши қўзғатиш масала
сини ҳал қилиш учун суд тегишли ма
териалларни илова қилган ҳолда про
курорга хабар беради.

Хусусий ажрим чиқарилганлиги ва 
прокурорга хабарнома юборилганлиги 
ҳақида суд мажлисида эълон қилина
ди ва бу ҳақда суд мажлиси баённо
масида кўрсатилади.

31. Иқтисодий ишларни ўз вақтида 
ва тўғри ҳал этилишини таъминлаш 
мақсадида вилоят ва унга тенглашти
рилган судлар, Ўзбекистон Республи
каси Олий судининг Иқтисодий ишлар 
бўйича судлов ҳайъатига ишларни 
тафтиш тартибида кўриш бўйича суд 
амалиётини умумлаштириб бориш 
тавсия этилсин.

 (Бошланиши 1-бетда)
Айниқса, солиқ, банк-молия тизи

мидаги янгиланишлар, жумладан, 
валюта бозорининг эркинлашти
рилгани, нақд пул билан боғлиқ му
аммоларнинг бартараф этилгани, 
халқаро молия операцияларининг 
жаҳон андозалари асосида амалга 
оширилаётгани, янги-янги иннова
цион, юқори технологик корхона
лар барпо этилаётгани, замонавий 
коммуникация тизимлари, рақамли 
технологиялар ҳаётимизга жадал 
кириб келаётгани, тадбиркорлик 
учун кенг йўл очилаётганини алоҳи
да таъкидлаш ўринлидир.

Асарнинг “Янги Ўзбекистон: 
барқарор иқтисодий тараққиёт” 
номли учинчи бобида айнан шу 
йўналишдаги ислоҳотларга алоҳи
да урғу берилиб, бу борада эришил
ган натижалар сарҳисоб қилинади, 
яқин истиқболда қандай иқтисодий 
режа ва стратегик мақсадлар ол
димизда тургани, уларни амалга 
ошириш учун нималар қилиш за
рурлигига эътибор қаратилади. 
Бу масалалар “Макроиқтисодий 
барқарорликни таъминлаш”, 
“Тадбиркорлик ва кичик биз-
несни ривожлантириш”, “Сано-
атни жадал ривожлантириш ис-
тиқболлари”, “Янги Ўзбекистон 
– рақамли иқтисодиёт сари”, 
“Аграр соҳани ривожлантириш 
ва озиқ-овқат хавфсизлигини 
таъминлаш”, “Янги Ўзбекистон: 
барқарор ва яшовчан туризм”, 
“Яшил энергетика” – барқарор 
тараққиёт гарови”, “Кучли ҳудуд-
лар – кучли Ўзбекистон демак-
дир” каби мавзулар орқали атроф
лича очиб берилади.

Халқимиз ва жаҳон жамоатчи
лиги ўртасида Янги Ўзбекистон 
меъмори сифатида эътироф эти
лаётган Президентимизнинг ушбу 
китобидаги “Сайёрамиз ва Янги 
Ўзбекистон экологик таҳдидлар 
қаршисида” деб номланган тўр
тинчи боб ҳам диққатга сазовордир. 
Муаллиф унда “ҳозирги даврда 
жаҳон миқёсида учта инқироз, 
яъни, иқлим ўзгариши, биохил-
ма-хилликнинг қисқариши ва 
атроф-муҳит ифлосланиши, та-
биий ресурсларнинг камайиши 
шиддат билан давом этаётгани” 
ҳақида жиддий ташвиш ва ҳаяжон 
билан фикр юритади, жаҳон ҳам
жамиятини ушбу таҳдидларга қар
ши биргаликда курашишга даъват 
этади.

Масалан, сув муаммоси Ўзбекис
тон олдида турган энг долзарб ма
салалардан биридир. Шавкат Мир
зиёев бу борада мавжуд вазиятни 
тубдан ислоҳ қилиш, Яратганнинг 
бебаҳо неъмати бўлган сув ресурс
ларини тежаш ва улардан сама
рали фойдаланиш бўйича илмий 
асосланган, тизимли чора-тадбир
ларни шу соҳани яқиндан билади
ган етук мутахассис сифатида бир
ма-бир қайд этиб, трансчегаравий 
дарёлар сувидан халқаро қонунчи
лик асосида фойдаланиш, бу бора
да қўшни давлатлар билан ҳамкор
лик масаласига алоҳида тўхталиб 
ўтади.

Мазкур бобдан ўрин олган 
“Орол фожиаси – умумбашарий 
фожиа”, “Мақсадимиз – аҳоли-
нинг қулай экологик муҳитда 
яшаш ҳуқуқини таъминлаш”, 
“Яшил макон” умуммиллий 
лойиҳаси – экологик вазиятни 
барқарорлаштириш гарови”, 
“Иқлим муаммолари – барқарор 
ривожланиш йўлидаги энг катта 
таҳдид” сингари мавзулар таҳлил 
қилинган муҳим фикр ва мулоҳаза
лар соғлом фикрли ҳеч бир инсон
ни бефарқ қолдирмайди.

Маълумки, Шавкат Мирзиёев 
давлат раҳбари сифатида иш бош
лаган илк кунлардан бошлаб “Халқ 
давлат идораларига эмас, дав-
лат идоралари халқимизга хиз-
мат қилиши керак”, “Халқ биздан 
рози бўлса, Яратган ҳам биздан 
рози бўлади”, деган олижаноб 
ғоя ва мақсадларни илгари суриб, 
Ўзбекистондаги катта-кичик бар
ча раҳбарлардан ўз фаолиятини 
айнан шу мезонлар асосида олиб 
боришни талаб этди. Ўтган йиллар 
давомида мамлакатимизда юз бер
ган туб ўзгариш ва янгиланишлар, 

юртдошларимиз ҳаётидаги ижобий 
натижалар ана шундай халқпарвар 
сиёсат самарасидир.

Асарнинг “Халқ хизматидаги 
давлат – эл-юрт учун улуғ сао-
дат” деб номланган яна бир муҳим 
бобида суд-ҳуқуқ тизимида амалга 
оширилаётган ислоҳотлар, давлат 
идоралари ва маҳаллий ўзини ўзи 
бошқариш органлари фаолияти, 
коррупцияга қарши курашиш маса
лалари ҳақида атрофлича сўз юри
тилади.

Барчамизга аёнки, Ўзбекистон 
Республикасининг янгиланган Конс -
титуциясида мамлакатимизнинг 
тинчликсеварлик ва тараққийпар
варликка асосланган ташқи сиёса
ти қуйидаги энг муҳим тамойиллар 
билан мустаҳкамлаб қўйилган:

“Ўзбекистоннинг ташқи сиё-
сати давлатларнинг суверен 
тенглиги, куч ишлатмаслик ёки 
куч билан таҳдид қилмаслик, 
чегараларнинг бузилмаслиги, 
давлатларнинг ҳудудий яхлит-
лиги, низоларни тинч йўл билан 
ҳал этиш, бошқа давлатларнинг 
ички ишларига аралашмаслик 
принципларига ҳамда халқаро 
ҳуқуқнинг умумэътироф этилган 
бошқа принцип ва нормаларига 
асосланади”. 

Ушбу конституциявий норма 
Янги Ўзбекистон сиёсатида ўзининг 
тўлиқ амалий ифодасини топмоқда. 
Бугунги кунда республикамиз ду
нёга кенг очилиб, жаҳондаги бар
ча тинчликсевар давлатлар билан 
тенг ҳуқуқлилик ва ўзаро манфа
ат асосида дўстлик ва ҳамкорлик 
алоқаларини фаол олиб бораётган 
мамлакатга айланди.

Яқинда юртимизга ташриф бу
юрган Бирлашган Миллатлар Таш
килоти Бош котиби жаноб Антониу 
Гутерриш ҳақли равишда эътироф 
этганидек, минтақамизда интегра
ция жараёнларини кучайтириш, 
“Марказий Осиё руҳи”ни шакл
лантиришда Янги Ўзбекистоннинг 
ўрни ва таъсири беқиёсдир. Бугун 
бу ҳақиқатни дунё ҳамжамияти тан 
олмоқда.

Китобнинг “Янги Ўзбекистон – 
хавфсиз ва тинчликсевар дав-
лат” деб номланган сўнгги бобида 
“Янги Ўзбекистоннинг минтақа-
вий сиёсати” ва умуман, бугунги 
сиёсий ва ижтимоий қиёфаси қан
дай бўлиши кераклиги “Янги Ўзбе-
кистоннинг ўзаро ишонч ва ҳам-
корликка асосланган иқтисодий 
дипломатияси”, “Ўзбекистон-
нинг янги сиёсати векторлари: 
ватандошлар билан ҳамкорлик 
ва мигрантларнинг ҳуқуқларини 
ҳимоя қилиш”, “Ҳарбий-жанго-
вар қудрат ва юксак маънавий 
салоҳият – Ўзбекистон Қуролли 
Кучларининг икки буюк таянчи”, 
қўшни Афғонистон билан муноса
батлар истиқболи “Бизга тинч ва 
барқарор, ўзаро манфаатли ше-
риклик учун очиқ Афғонистон ке-
рак” каби мавзулар таҳлили орқа
ли батафсил ёритиб берилган.

Хулоса қилиб айтганда, “Ҳозир
ги замон ва Янги Ўзбекистон” ки
тобида мамлакатимизнинг бугунги 
тараққиёт суръатлари, унинг жаҳон 
майдонидаги тобора ортиб бораёт
ган обрў-эътибори ва нуфузи, олис 
ва яқин истиқболга мўлжаллан
ган мақсад ва вазифалари қандай 
мус таҳкам пойдеворга асослани
ши, қандай омиллар ҳисобидан 
таъминланаётгани ҳар томонлама 
чуқур таҳлил қилинган. Ўзбекистон
даги кўпқиррали сиёсий-ҳуқуқий, 
ижтимоий-иқтисодий ва маъна
вий-маърифий ислоҳотларнинг, 
мамлакатимиз ва жаҳон ҳамжами
яти ўртасидаги муносабатларнинг 
бирон-бир йўналиши муаллиф эъ
тиборидан четда қолмаган.

Ҳозирги замоннинг шиддатли ва 
зиддиятли тараққиёт тамойилла
рини мураккаб ва таҳликали давр 
нуқтаи назаридан тушуниш, бугунги 
тинч ва фаровон ҳаётимизнинг қад
рига етиш, келажакка катта ишонч 
билан қараб, Янги Ўзбекистонни 
барпо этиш жараёнларида онгли ва 
бунёдкор фуқаро сифатида муносиб 
иштирок этишда, янги ватанпарвар 
авлодни тарбиялашда ушбу асар
нинг аҳамияти беқиёсдир.

ЎзА

«ҲОЗИРГИ ЗАМОН ВА 
ЯНГИ ЎЗБЕКИСТОН»

Янги китоб

 (Бошланиши 1-бетда)
Ўзбекистон Республикаси Олий суди

нинг Маъмурий ишлар бўйича судлов 
ҳайъати томонидан тафтиш тартибида:

вилоят ва унга тенглаштирилган суд
лар томонидан тафтиш тартибида кўрил
ган ишлар бўйича суд ҳужжатлари;

вилоят ва унга тенглаштирилган суд
лар тафтиш инстанцияси (судьяси)нинг 
суд ҳужжатлари;

вилоят ва унга тенглаштирилган суд
лар томонидан биринчи инстанция бўйи-
ча қабул қилинган ва апелляция ёки 
кассация тартибида кўрилган суд ҳуж
жатлари устидан берилган шикоятлар 
(протестлар); 

Ўзбекистон Республикаси Олий суди 
томонидан биринчи инстанция бўйича 
қабул қилинган ва апелляция ёки касса
ция тартибида кўрилган суд ҳужжатлари 
устидан берилган шикоятлар (протест
лар) кўриб чиқилади.

Ўзбекистон Республикаси Олий суди 
Маъмурий ишлар бўйича судлов ҳайъа-
тининг тафтиш тартибида кўрилган 
ишлар бўйича қабул қилинган суд ҳуж
жати устидан Ўзбекистон Республикаси 
Олий судининг раиси ёки Бош прокуро
рининг протести Ўзбекистон Республи
каси Олий судининг Раёсатида кўриб 
чиқилади.

4. МСИЮтКнинг 251-моддасига кўра, 
туманлараро маъмурий судларнинг, ҳу
дудий ҳарбий судларнинг қонуний кучга 
кирган, апелляция ёки кассация тарти
бида кўрилган ишлар бўйича ҳал қилув 
қарори, ажрими, қарори, шунингдек, 
апелляция ёки кассация инстанцияси су
дининг қарори, ажрими устидан берилган 
тафтиш тартибидаги шикоят (протест) 
вилоят ёки унга тенглаштирилган суд
нинг номига йўлланади, лекин суд ҳуж
жатини қабул қилган судга берилади.

Суд ҳужжатини қабул қилган суд 
шикоят ни (протестни) у келиб тушган 
кундан эътиборан беш кунлик муддатда 
тафтиш инстанцияси судига иш билан 
бирга юбориши шарт.

Тушунтирилсинки, суд ҳужжатини қа
бул қилган суд тафтиш тартибидаги ши
коятни (протестни) қайтаришга ёки уни 
қабул қилишни рад қилишга ҳақли эмас.

Вилоят ва унга тенглаштирилган суд 
томонидан тафтиш тартибида кўрилган 
иш бўйича суд ҳужжати устидан берил
ган тафтиш тартибидаги шикоят (про
тест) Ўзбекистон Республикаси Олий су
дининг Маъмурий ишлар бўйича судлов 
ҳайъати номига йўлланади ва бевосита 
Ўзбекис тон Республикаси Олий судига 
берилади.

Ўзбекистон Республикаси Олий суди
нинг Маъмурий ишлар бўйича судлов 
ҳайъатининг тафтиш тартибида кўрилган 
ишлар бўйича қабул қилинган суд ҳуж
жати устидан протест келтириш тўғри
сидаги ариза тегишинча Ўзбекистон 
Республикаси Олий суди ёки Бош проку
ратурасига берилади.

5. Қонунга мувофиқ, тафтиш тартиби
даги шикоят (протест) биринчи инстан
ция судининг ҳал қилув қарори, ажрими, 
қарори қонуний кучга кирган кундан эъ
тиборан бир йил ичида берилиши мум
кин (МСИЮтК 252-моддасининг биринчи 
қисми).

Шу сабабли судлар ҳал қилув қарори у 
қабул қилинган кундан эътиборан бир ой 
ўтгач, иш апелляция тартибида кўрилган 
ҳолларда эса, ушбу инстанция судининг 
қарори қабул қилинган кундан бошлаб 
қонуний кучга киришини инобатга олиш-
лари лозим. 

Ҳал қилув қарорининг кассация инс-
танцияси суди томонидан ўзгартирилган
лиги ёки бекор қилинганлигидан қатъий 
назар тафтиш тартибида шикоят (про
тест) беришнинг бир йиллик муддати ҳал 
қилув қарори қонуний кучга кирган кун
дан бош лаб ҳисобланади.

Судларнинг эътибори шунга қара
тилсинки, биринчи инстанция судининг 
апелляция тартибида шикоят қилинма
ган (протест келтирилмаган) ажрими, қа
рори у чиқарилган кундан эътиборан бир 
ойлик муддат ўтгач қонуний кучга киради, 
чиқарилган кундан эътиборан ўн кунлик 
муддат ўтгач қонуний кучга кирадиган 
ижро ишини юритишни тўхтатиб туриш 
ёки тугатиш тўғрисидаги ажрим, бундан 
мустасно (МСИЮтКнинг 286-моддаси).

Вилоят ва унга тенглаштирилган 
суд ларга тафтиш тартибида шикоят 
(протест) бериш муддати кассация ин
станцияси суди томонидан қарор қабул 
қилингунига қадар ўтган тақдирда, ши-
коят  (протест) кассация инстанцияси 
суди томонидан суд ҳужжати қабул қи
линган кундан эътиборан уч ой ичида 
берилиши мумкин (МСИЮтК 252-модда
сининг иккинчи қисми). 

Ўзбекистон Республикаси Олий суди
нинг Маъмурий ишлар бўйича судлов 
ҳайъатига тафтиш тартибида шикоят 
(протест) бериш муддати вилоят ва унга 
тенглаштирилган судлар томонидан таф
тиш тартибида қарор қабул қилингунига 
қадар ўтган тақдирда, шикоят (протест) 
ушбу судлар томонидан ишни тафтиш 
тартибида кўриш натижалари бўйича 
қарор қабул қилинган кундан эътиборан 
уч ой ичида берилиши мумкин (МСИЮтК 
252-моддасининг учинчи қисми). 

Судларга тушунтирилсинки, МСИЮтК 
252-моддасининг иккинчи ва учинчи 
қисмларида белгиланган муддатларда 
берилган тафтиш тартибидаги шикоят 
(протест) қонунда белгиланган муддатда 

берилган ҳисобланади ва бундай ҳол
ларда шикоят (протест) бериш муддати
ни тиклаш талаб этилмайди.

6. Агар тафтиш тартибидаги шикоят 
(протест) почта ёки Олий суд ахборот 
тизими орқали процессуал муддатнинг 
охирги куни соат йигирма тўртга қадар 
жўнатилган бўлса, шикоят (протест) 
бериш муддати ўтмаган ҳисобланади. 
Бундай ҳолда тафтиш шикояти (протес-
ти) бериш санаси алоқа хати қабул қи
линганлигини тасдиқловчи конвертдаги 
штамп, буюртма хат қабул қилинганлиги 
ҳақидаги квитанция ёхуд бошқа белги 
бўйича аниқланади.

7. Қонунда белгиланган муддат ўтган
дан кейин берилган шикоятга (протест
га) ўтказиб юборилган муддатни тиклаш 
ҳақидаги илтимоснома илова қилиниши 
лозим. 

Илтимосномада шикоят (протест) бе
раётган шахс томонидан муддатни ўтка
зиб юборганлик сабаблари кўрсатилиши 
лозим. 

Илтимоснома шикоятда (протестда) 
ёки алоҳида аризада баён қилиниши 
ҳамда шикоят (протест) билан бирга тақ
дим қилиниши керак.

8. Тафтиш тартибида шикоят (протест)
ни ўз вақтида беришга тўсқинлик қилган 
объектив ҳолатлар (масалан, шикоят 
берган шахснинг суд ҳужжатидан бе
хабарлиги, фавқулодда ҳолатлар, сув 
тошқинлари, эпидемиялар, пандемия, 
карантин ва ҳоказо) узрли сабаблар ҳи
собланади.

Шахснинг узоқ давомли оғир касаллик
ка чалинганлиги, унинг оилавий аҳволи 
(масалан, оила аъзосининг ўлими ёки 
оғир касаллиги), шунингдек, бошқа ҳо
латлар, агар улар қонунда белгиланган 
муддатда тафтиш шикоятини беришни 
истисно этган ёхуд жиддий равишда қи-
йинлаштирган бўлса, узрли сабаблар 
деб топилиши мумкин.

Ҳуқуқий ёрдам ёки давлат божи тўлаш 
учун пул маблағларининг мавжуд эмас
лиги тафтиш шикояти бериш муддати ўт
ганлигининг узрли сабаблари сифатида 
ҳисобланиши мумкин эмас.

9. Тушунтирилсинки, тафтиш тарти
бидаги шикоят (протестни) беришнинг 
ўтказиб юборилган муддатини тиклаш 
масаласи вилоят ва унга тенглашти
рилган суднинг судьяси томонидан якка 
тартибда ҳал қилинади ва бу ҳақда ши
коятни (протестни) иш юритишга қабул 
қилиш ёки уни қабул қилишни рад этиш 
тўғрисидаги ажримда кўрсатилади.

Ўзбекистон Республикаси Олий суди
нинг Маъмурий ишлар бўйича судлов 
ҳайъатига тафтиш тартибида шикоят 
(протестни) беришнинг ўтказиб юборил
ган муддатини тиклаш масаласи алоҳи
да ажрим ёхуд шикоятни (протестни) иш 
юритишга қабул қилишни рад этиш тўғри
сидаги ажрим билан ҳал қилинади. 

Шикоят (протест) беришнинг ўтказиб 
юборилган муддати тикланиши рад этил
ганлиги сабабли (МСИЮтК 256-моддаси 
биринчи қисмининг 6-банди) уни қабул 
қилишни рад этиш ҳақидаги ажримда 
ўтказиб юборилган муддатни тиклаш 
қайси асосларга кўра рад этилганлиги, 
ажримнинг хулоса қисмида эса, ўтказиб 
юборилган муддатни тиклаш рад этил
ганлиги кўрсатилиши лозим.

Судлар шуни назарда тутиши ло
зимки, тафтиш тартибидаги шикоятни 
(протестни) бериш муддати узрли деб 
топилган сабабларга кўра тикланганда, 
шикоят (протест) бериш ҳуқуқига эга бўл
ган бошқа шахслар томонидан ўтказиб 
юборилган муддатни, ўтказиб юборили
ши сабабларидан қатъий назар, тиклаш 
тўғрисидаги масалани қўшимча равишда 
кўриб чиқиш талаб этилмайди. Бу шахс-
лар томонидан шикоят (протест) процес
суал қонун талаб ларига риоя этган ҳолда 
суд муҳокамаси тугагунига қадар тафтиш 
инстанцияси судига берилиши мумкин 
ва умумий асосларда кўриб чиқилиши 
лозим.

10. Судларга тушунтирилсинки, таф
тиш тартибидаги шикоятни (протестни) 
вилоят ва унга тенглаштирилган суднинг 
иш юритишга қабул қилиш, қабул қилиш
ни рад этиш ёки қайтариш тўғрисидаги 
масала  судья  томонидан якка тартибда 
шикоят (протест) иш ҳужжатлари билан 
бирга судга келиб тушган кундан эъти
боран беш кундан кечиктирмай ҳал қи
линади (МСИЮтКнинг 258-моддасининг 
биринчи қисми).

Ажримда шикоятни қайтариш, иш юри
тишга қабул қилишни рад этиш асослари 
билан бирга шикоят беришда тўланган 
давлат божини қайтариш ҳақида ҳам кўр
сатилиши лозим. Бунда қонунда назарда 
тутилмаганлиги боис, почта харажатлари 
қайтарилмайди.

МСИЮтКда белгиланган шакл ва маз
мун талабларига риоя этган ҳолда бе
рилган тафтиш тартибидаги шикоятни 
(протестни) иш юритишга қабул қилиш 
тўғрисидаги ажримда уни кўриб чиқиш 
вақти ва жойи кўрсатилади (МСИЮтК-
нинг 259-моддаси).

Агар суд мажлиси видеоконферен
цалоқа режимида ўтказиладиган бўлса, 
бу ҳақда тафтиш тартибидаги шикоятни 
(протестни) иш юритишга қабул қилиш 
ва суд муҳокамасига кўриб чиқиш учун 
тайин лаш тўғрисидаги ажримда кўрсати
лиши лозим. Ажрим ишда иштирок этув
чи шахсларга ва видеоконференцалоқа 
ўтказилишида кўмаклашадиган суд га 
юборилади (МСИЮтКнинг 144-моддаси).

Вилоят ва унга тенглаштирилган суд
лар судьяларининг тафтиш тартибидаги 
шикоятни (протестни) қайтариш, қабул 
қилишни рад этиш тўғрисидаги ажримла
рига нисбатан Ўзбекистон Республикаси 
Олий судига тафтиш тартибида шикоят 
(протест) берилиши мумкин.

11. Судларга тушунтирилсинки, 
МСИЮтК нинг 256, 257-моддаларида 
келтирилган тафтиш тартибидаги шико
ятни (протестни) иш юритишга қабул қи
лишни рад этиш, қайтариш асосларининг 
рўйхатлари тугал ҳисобланади ва кенгай
тирилган тарзда талқин қилинмайди.

Судлар шуни инобатга олиши лозим
ки, агар тафтиш тартибидаги шикоятни 
(протестни) қайтариш учун бир нечта 
асослар мавжуд бўлса, суд ажримида 
ушбу асос ларнинг ҳар бири кўрсатиб 
ўтилиши ва улар бартараф этилгач, ши
коятни (протестни) берган шахс тафтиш 
тартибидаги шикоят (протест) билан суд-
га умумий тартибда янгидан мурожаат 
қилишга ҳақли эканлиги тушунтирилиши 
керак.

Тафтиш тартибидаги шикоятни (про
тестни) қайтариш тўғрисидаги ажримда 
кўрсатилган айни бир хил камчилик би
лан такроран шикоят (протест) келтирил
ганда, айни бир асослар билан шикоятни 
(протестни) қайтариш тўғрисида ажрим 
чиқарилмасдан, шикоят (протест) бер
ган шахсга ажримда кўрсатилган камчи
ликларни бартараф этиш чораларини 
кўриш ҳақида ёзма тушунтириш бериш 
ҳамда шикоят (протест) ва унга илова 
қилинган ҳужжатларни қайтариш лозим.

12. Тафтиш тартибидаги шикоятни 
(протестни) иш юритишга қабул қилиш 
ҳақидаги масалани ҳал қилишда судлар 
шикоят (протест) берган шахс томонидан 
МСИЮтК 253-моддасининг ҳар бир тала
бига риоя қилинганлигини текширишла
ри лозим.

Қонуннинг ушбу моддаси мазмунидан 
кўринишича, тафтиш тартибидаги шико
ят (протест) битта иш доирасида қабул 
қилинган суд ҳужжатлари устидан бери
лиши мумкин. Айнан қайси суд ҳужжати 
устидан шикоят (протест) берилганлиги 
ноаниқ ёки шикоят (протест) бир нечта 
иш бўйича қабул қилинган турли суд ҳуж
жатлари устидан берилган бўлса, шикоят 
(протест) МСИЮтК 257-моддаси биринчи 
қисмининг 2-бандига асосан қайтарилади.

13. МСИЮтК 253-моддасининг иккин
чи қисмига кўра, ишга жалб қилинмаган 
шахс нинг тафтиш тартибидаги шикоя
тида қонуний кучга кирган суд ҳужжати 
билан унинг қандай ҳуқуқлари, эркинлик-
лари ёки қонуний манфаатлари бузилган
лиги кўрсатилиши керак. Ушбу талабга 
риоя қилмаслик МСИЮтК 257-моддаси 
биринчи қисмининг 2-бандига асосан ши
коятни қайтариш учун асос бўлади.

Суд ҳужжатлари ишда иштирок этишга 
жалб қилинмаган шахснинг ҳуқуқлари ва 
қонуний манфаатларига дахл қилмаган
лиги аниқланганда, унинг тафтиш тарти
бидаги шикоятини МСИЮтК 256-модда
си биринчи қисмининг 1-бандига асосан 
иш юритишга қабул қилиш рад этилиши 
лозим.

14. Ўзбекистон Республикаси 
Олий судининг судьяси МСИЮтКнинг 
249-255-моддаларида белгиланган қои-
даларга мувофиқ берилган тафтиш 
тартибидаги шикоятни (протестни) унга 
илова қилинган ҳужжатлар билан бирга, 
зарур бўлган тақдирда эса ишни талаб 
қилиб олган ҳолда ўрганади.

Тафтиш тартибидаги шикоятни (про
тестни) ўрганиш натижалари бўйича Ўз
бекистон Республикаси Олий судининг 
судьяси: 

- тафтиш тартибидаги шикоятни (про
тестни) иш юритишга қабул қилишни 
МСИЮтКнинг 256-моддасида назарда 
тутилган асосларга кўра рад этиш тўғри
сида;

- тафтиш тартибидаги шикоятни (про
тестни) МСИЮтК 257-моддаси биринчи 
қисмининг 1-6 бандларида назарда ту
тилган асосларга кўра қайтариш тўғри
сида;

- агар суд ҳужжатларини тафтиш тар
тибида текшириш асослари мавжуд бўл
маса, тафтиш тартибидаги шикоятни 
Ўзбекистон Республикаси Олий судининг 
Маъмурий ишлар бўйича судлов ҳайъа-
тига кўриб чиқиш учун ўтказишни рад 
этиш тўғрисида;

- тафтиш тартибидаги шикоятни (про
тестни) иш юритишга қабул қилиш ва 
уни кўриб чиқиш учун иш билан бирга 
Ўзбекис тон Республикаси Олий судининг 
Маъмурий ишлар бўйича судлов ҳайъа
тига ўтказиш тўғрисида ажрим чиқаради.

Шикоятни (протестни) иш юритишга 
қабул қилиш ва уни кўриб чиқиш учун 
Ўзбекистон Республикаси Олий судининг 
Маъмурий ишлар бўйича судлов ҳайъа-
тига ўтказиш ёки ўтказишни рад этиш ма
саласи Ўзбекистон Республикаси Олий 
судининг судьяси томонидан шикоят 
(протест) Ўзбекистон Республикаси Олий 
судига келиб тушган кундан эътиборан 
бир ойдан кечиктирмай якка тартибда 
ҳал қилинади (МСИЮтК 261-моддаси
нинг тўртинчи қисми).

Тафтиш тартибидаги шикоят (протест) 
иш юритишга қабул қилингандан сўнг 
барча масалалар судлов ҳайъати тарки
би томонидан ҳал қилинади.

Судларнинг эътибори, тафтиш тар
тибидаги протестни судлов ҳайъати
га кўриб чиқиш учун ўтказишни рад 
этишга йўл қўйилмаслигига қаратилсин 

 (МСИЮтК 261-моддаси учинчи қисми
нинг 3-банди). 

Ўзбекистон Республикаси Олий суди
нинг судьяси тафтиш тартибидаги про
тестни қайтариш ёки иш юритишга қабул 
қилишни рад этиш асослари мавжуд 
бўлмаса, уни иш юритишга қабул қилиш 
ва уни кўриб чиқиш учун иш билан бирга 
Ўзбекистон Республикаси Олий судининг 
Маъмурий ишлар бўйича судлов ҳайъа
тига ўтказиш тўғрисида ажрим чиқаради.

15. Судларга тушунтирилсинки, Ўзбе
кистон Республикаси Олий суди судья
сининг тафтиш тартибидаги шикоятни 
судлов ҳайъатига кўриб чиқиш учун ўт
казишни рад этиш тўғрисидаги ажрими 
қонуний ва асослантирилган бўлиши ло
зим. Хусусан, шикоятда келтирилган ҳар 
бир важ атрофлича ўрганилиб, ажримда 
уларга ҳуқуқий баҳо берилган бўлиши ке
рак. 

Ўзбекистон Республикаси Олий суди
нинг раиси ёки унинг ўринбосари судья-
нинг тафтиш тартибидаги шикоятни 
Ўзбекистон Республикаси Олий суди
нинг Маъмурий ишлар бўйича судлов 
ҳайъа тига кўриб чиқиш учун ўтказишни 
рад этиш тўғрисидаги ажримига қўшил
масликка ҳамда тафтиш тартибидаги 
шикоят ни берган шахснинг аризасига 
асосан уни бекор қилиш, шикоятни иш 
юритишга қабул қилиш ва шикоятни 
кўриб чиқиш учун иш билан бирга Ўз
бекистон Респуб ликаси Олий судининг 
Маъмурий ишлар бўйича судлов ҳайъа-
тига ўтказиш ҳақида ажрим чиқаришга 
ҳақли  (МСИЮтК  262-моддасининг учин
чи қисми). Бундай ажрим чиқарилган
да, Олий суд судьяси ушбу ажрим чиқа
рилган куннинг эртасидан кечиктирмай 
МСИЮтКнинг 263-моддаси тартибида 
ишни суд муҳокамасида кўриб чиқиш 
учун тайинлаш ҳақида ажрим чиқаради. 

Ўзбекистон Республикаси Олий 
суди судья сининг тафтиш тартибидаги 
шикоят ни судлов ҳайъатига кўриб чиқиш 
учун ўтказишни рад этиш тўғрисидаги 
ажримини бекор қилишга асослар мав
жуд бўлмаган ҳолларда бу ҳақда тафтиш 
тартибидаги шикоят берган шахсга ёзма 
хабар берилади.

16. МСИЮтК 265-моддасининг би
ринчи қисмига мувофиқ, ишни тафтиш 
тартибида кўраётган суд (судья) ишда 
иштирок этувчи шахслар илтимоснома
сига кўра суд ҳужжатлари ижросини иш 
бўйича тафтиш инстанцияси судида иш 
юритиш тамомлангунига қадар тўхтатиб 
туришга ҳақли. 

Суд ҳужжати ижросини тўхтатиб туриш 
ёки унинг ижросини тўхтатиб туришни 
рад этиш ҳақида суд (судья) тафтиш тар
тибидаги шикоятни (протестни) иш юри
тишга қабул қилиш тўғрисидаги ажримда 
ёхуд алоҳида ажримда кўрсатади. 

Суд (судья) ишда иштирок этувчи шахс-
нинг аризасига кўра тафтиш шикоятини 
(протестни) иш юритишга қабул қилиш 
билан бир вақтда тафтиш инстанция си 
судида иш юритиш тамомлангунига қа
дар иш бўйича МСИЮтКнинг 93-модда
сида назарда тутилган дастлабки ҳимоя 
чораларини қўллашга ҳақли.

17. Шуни назарда тутиш лозимки, қо
нунда тафтиш тартибидаги шикоятни 
(протестни) кўрмасдан қолдириш ва таф
тиш тартибидаги шикоят (протест) бўйи-
ча иш юритишни тугатиш учун турлича 
асослар назарда тутилган бўлиб, улар
нинг ҳуқуқий оқибатлари ҳам бир-бири
дан жиддий фарқ қилади.

Тафтиш тартибидаги шикоят (протест) 
МСИЮтКнинг 2661-моддасида назарда 
тутилган асослар бўйича кўрмасдан қол
дирилганда, уни кўрмасдан қолдириш 
учун асос бўлган ҳолатлар бартараф қи
линганидан сўнг, шикоят (протест) янги
дан берилиши мумкин. 

МСИЮтК 2662-моддасининг бирин
чи қисмида назарда тутилган асослар 
бўйи ча иш юритиш тугатилганда, айни 
бир шахснинг айни шу асослар бўйича 
тафтиш шикояти (протести) билан судга 
такроран мурожаат қилишига йўл қўйил
майди.

Тафтиш тартибидаги шикоятни (про
тестни) кўрмасдан қолдириш ёки шикоят 
бўйича иш юритишни тугатиш тўғрисида 
ажрим чиқарилади.

18. Иш тафтиш инстанцияси судида 
МСИЮтКда белгиланган қоидалар бўйи-
ча, 28-бобда назарда тутилган ўзига хос 
хусусиятлар инобатга олинган ҳолда 
кўрилади.

МСИЮтКнинг 266-моддасига кўра, 
вилоят ва унга тенглаштирилган судлар 
ҳамда Ўзбекистон Республикаси Олий 
судининг Маъмурий ишлар бўйича суд
лов ҳайъати томонидан ишни тафтиш 
тартибида кўришда ишда иштирок этув
чи шахс лар ишни кўриш вақти ва жойи 
ҳақида хабардор қилинади.

Ушбу шахслар ишни кўриш вақти ва 
жойи тўғрисида тегишли тартибда ха
бардор қилинганлиги тўғрисида маълу
мотлар мавжуд бўлмаганда, улардан 
бирининг суд мажлисига келмаганлиги, 
ишни кўришни кейинга қолдиришга асос 
бўлади.

Тафтиш инстанцияси суди ишда ишти
рок этувчи шахслар ишни кўриш вақти ва 
жойи ҳақида тегишли тартибда хабардор 
қилинганлиги тўғрисида маълумотлар 
бўл ганда ҳам, агар улардан бири келма
ганлиги сабабини узрли деб топса, ишни 
кўришни кейинга қолдиришга ҳақли. 

Суд муҳокамасини ўтказиш вақти ва 
жойи ҳақида тегишли тартибда хабардор 

қилинган шахсларнинг тафтиш инстан
цияси судининг мажлисига келмаганли
ги ишни уларнинг иштирокисиз кўришга 
тўсқинлик қилмайди.

19. МСИЮтКнинг 43-моддасига асо
сан процессуал ҳуқуқий ворислик суд 
процессининг ҳар қандай босқичида 
амалга оширилиши мумкинлигини ино
батга олган ҳолда, тарафларнинг бири 
ёки учинчи шахс низоли ёхуд суднинг ҳал 
қилув қарори билан аниқланган ҳуқуқий 
муносабатдан чиқиб кетган тақдирда 
(фуқаронинг ўлими, юридик шахснинг 
қайта ташкил этилиши ва ҳоказо) таф
тиш инстанцияси суди ушбу шахсларни 
уларнинг ҳуқуқий ворислари билан ал
маштиради ҳамда уларга ишга доир бар
ча материаллар билан танишишга имкон 
беради. 

Ҳуқуқий вориснинг процессга кириш
ганлиги ҳақида тафтиш инстанцияси 
суди ажрим чиқаради ва процессдан 
чиқиб кетган иштирокчининг барча ҳуқуқ 
ва мажбуриятлари ҳуқуқий ворисга ўти
шини тушунтиради.

20. МСИЮтКнинг 2665-моддасига му
вофиқ, тафтиш тартибида шикоят берган 
шахс ишни кўриш якуни бўйича суд ҳуж
жати чиқарилгунига қадар шикоятдан воз 
кечишга, протест келтирган прокурор, 
шунингдек, юқори турувчи прокурор, про
тестни чақириб олишга ҳақли.

Шикоятдан воз кечилганлиги (протест 
чақириб олинганлиги) муносабати билан 
шикоят (протест) бўйича иш юритишни 
тугатиш масаласи суд мажлисида ҳал 
қилинади ва бунда шахснинг шикоятдан 
воз кечиш (протестни чақириб олиш) ва
колати текширилиши зарур. МСИЮтК-
нинг 62-моддаси мазмунига кўра, ишда 
иштирок этувчи шахснинг вакили, агар 
ишончномада бундай ҳуқуқ махсус кўр
сатилмаган бўлса, тафтиш тартибидаги 
шикоятдан воз кечишга ҳақли эмас.

Шикоятдан воз кечиш қабул қилин
ганда (протест чақириб олинганда) суд 
ушбу шикоят (протест) бўйича тафтиш 
тартибида иш юритишни тугатиш ҳақида 
ажрим чиқаради. Суд ҳужжатига нисба
тан шикоят (протест) қилиш ҳуқуқига эга 
бўлган бошқа шахс томонидан иш бўйи-
ча шикоят (протест) берилган бўлса, у 
умумий асосларда кўриб чиқилади.

Ушбу банднинг биринчи хатбошисида 
кўрсатилган асослар бўйича тафтиш инс-
танциясида шикоят бўйича иш юритиш
ни тугатиш ишда иштирок этувчи бошқа 
шахс ларга тафтиш тартибида шикоят 
билан мурожаат қилишга тўсқинлик қил
майди.

21. Тушунтирилсинки, ишни тафтиш 
тартибида кўришда суд янги далиллар
ни ўрганиб чиқиши ва янги фактларни 
аниқлаши мумкин. Суд шикоятда баён 
этилган важлар билан чекланмасдан, 
суд ҳужжатининг қонунийлиги ва асосли
лигини тўлиқ ҳажмда текшириши лозим. 
Шунингдек, суд ҳал қилув қарори, қарор 
ишда иштирок этишга жалб қилинмаган 
шахсларнинг ҳуқуқ ва мажбуриятларига 
таъсир этмаганлигини ҳам текширади.

Судларга тушунтирилсинки, моддий 
ҳуқуқ нормаларининг бузилиши ёки но-
тўғри қўлланилиши деганда қўлланили
ши лозим бўлган қонуннинг ёки бошқа 
қонунчилик ҳужжатининг қўлланилма
ганлиги, қўлланилиши мумкин бўлмаган 
қонун ёки бошқа қонунчилик ҳужжати 
қўлланилганлиги, қонун ёки бошқа қонун
чилик ҳужжати нотўғри талқин қилинган
лиги тушунилади.

22. Агар билдирилган талаб бўйича 
ҳал қилув қарори, қарор қабул қилин
маган ёки ишда иштирок этишга жалб 
қилинмаган шахсларнинг ҳуқуқ ва маж
буриятлари тўғрисида суд томонидан 
ҳал қилув қарори қабул қилинган бўлса, 
тафтиш инс танцияси суди апелляция 
ёки кассация инстанциясининг қарорини 
бекор қилади ва МСИЮтК 2667-модда
си биринчи қисмининг 3-бандига асосан 
ишни янгидан кўриш учун тегишли инс-
танция судига юборади.

Шуни назарда тутиш лозимки, қонунга 
мувофиқ, суд қарори бекор қилинганда, 
ишни янгидан кўриш учун биринчи инс-
танция судига юборишга йўл қўйилмай
ди. Бундан биринчи инстанция судининг 
ишни мазмунан ҳал қилмаган ажримлари 
бекор қилинган ҳоллар мустасно (маса
лан, аризани иш юритишга қабул қилиш
ни рад этиш, қайтариш, кўрмасдан қол
дириш, иш юритишни тугатиш ва ҳоказо). 

Судлар эътибори билдирилган талаб 
бўйича қарор қабул қилинмаганлигига 
ариза (шикоят)да, шунингдек ариза (ши
коят)нинг предметини ўзгартириш тўғри
сидаги аризада (қўшимча ариза ва ши
коятларда) кўрсатилган талаблар бўйи ча 
ҳал қилув қарори ва (ёки) қарорнинг қа
бул қилинмаганлиги тушунилишига қара
тилсин.

23. Судларга тушунтирилсинки, ижро 
этилган суд ҳужжати ўзгартирилиб ёки 
бекор қилиниб, келтирилган талабни тў
лиқ ёки қисман рад этиш тўғрисида янги 
суд ҳужжати қабул қилинганда ёхуд иш 
юритиш тугатилганда ёки ариза (шикоят) 
кўрмасдан қолдирилганда, бекор қилин
ган ёки тегишли қисми ўзгартирилган суд 
ҳужжати бўйича аризачининг фойдасига 

ундирилган ҳамма нарса жавобгарга қай
тарилади.

Ижро этилмаган суд ҳужжати бекор қи
линиб ёки ўзгартирилиб, билдирилган та
лабни тўлиқ ёхуд қисман рад этиш тўғри
сида янги суд ҳужжати қабул қилинганда, 
иш юритиш тугатилганда ёки ариза (ши
коят) кўрмасдан қолдирилганда эса, суд 
бекор қилинган ёки тегишли қисми ўзгар
тирилган суд ҳужжати бўйича ундиришни 
тўлиқ ёки қисман бекор қилиш ҳақида суд 
ҳужжатини қабул қилади.

24. Тафтиш тартибидаги шикоятни 
(про тестни) мазмунан кўриш натижалари 
бўйича тафтиш инстанцияси суди қарор 
қабул қилади.

Тафтиш инстанцияси суди қарори 
ишни кўриш тугаши биланоқ дарҳол қа
бул қилинади. Айрим ҳолларда асослан
тирилган қарорни тайёрлаш беш кунгача 
бўлган муддатга кечиктирилиши мумкин, 
бироқ унинг хулоса қисмини суд тафтиш 
тартибидаги шикоят (протест) муҳокама
си тамомланган мажлиснинг ўзида эълон 
қилиши керак.

Тафтиш инстанцияси суди қарори қа
бул қилинган кундан эътиборан қонуний 
кучга киради.

25. Тафтиш инстанцияси судининг эъ
тибори тафтиш шикоятида (протестида) 
келтирилган ҳар бир важни унинг асосли 
ёки асоссизлиги ҳақидаги хулосани қа
рорда кўрсатган ҳолда муҳокама қилиш 
зарурлигига қаратилсин.

Тафтиш инстанцияси судининг қаро
рининг хулоса қисмида шикоятни (про
тестни) кўриш натижалари тўғрисидаги 
хулосалар, шу жумладан, суд харажат
лари тақсимланиши кўрсатилиши лозим.

Тафтиш инстанцияси суди чиқарил
ган қарорни эълон қилганидан сўнг, суд 
процесси иштирокчиларига қабул қилин
ган қарорнинг мазмун-моҳиятини, унинг 
устидан шикоят қилиш тартибини, шу
нингдек, суд мажлиси баённомаси билан 
танишиш муддатини тушунтириши шарт.

26. Ишни тафтиш тартибида кўрган 
суднинг қарорида баён этилган кўрсат
малар мазкур ишни янгидан кўраётган 
суд учун мажбурийдир. Ушбу кўрсатма
ларни бажармаслик, агар бу иш ҳолатла
рининг тўлиқ аниқланмаганлигига олиб 
келган бўлса, ишни янгидан кўришда 
қабул қилинган қарорни бекор қилишга 
асос бўлиши мумкин.

Бунда, ишни тафтиш тартибида кўра
ётган суд ҳал қилув қарорида, қарорда 
аниқланмаган ёхуд рад этилган ҳолат
ларни аниқлашга ёки исботланган деб 
ҳисоблашга, у ёки бу далилнинг ишонч
лилиги ёки ишончсизлиги, бир далилнинг 
бошқаларидан устунлиги, ишни янгидан 
кўришда қандай қарор қабул қилиниши 
кераклиги тўғрисидаги масалаларни ол
диндан ҳал этишга ҳақли эмас.

Ишни тафтиш тартибида кўраётган 
суд МСИЮтК 2667-моддаси биринчи қис
мининг 3-бандига асосан ишни янгидан 
кўриш учун юборишда судларга бажариб 
бўлмайдиган кўрсатмаларни беришга 
ҳақли эмас.

27. Суднинг ажрими, қарори устидан 
МСИЮтКда назарда тутилган ҳоллар
да тафтиш тартибида шикоят қилиниши 
(протест келтирилиши) мумкин.

Тафтиш инстанцияси суди ажрим, 
қарор устидан берилган шикоятни 
(протестни) кўриш натижалари бўйи
ча  МСИЮтК  26611-моддасининг учинчи 
қисмида назарда тутилган қарорлардан 
бирини қабул қилади.

28. Тафтиш инстанцияси суди МСИ
ЮтК 163, 164-моддаларида назарда ту
тилган ҳолларда:

қарорни тушунтиришга;
қарор матнида йўл қўйилган хатолар

ни ва арифметик хатоларни тузатишга 
ҳақли.

Ушбу масалалар суд мажлисида ишда 
иштирок этувчи шахсларни суд мажлиси 
ўтказилиши вақти ва жойи ҳақида ха
бардор қилган ҳолда кўрилади. Бироқ, 
мазкур шахсларнинг келмаслиги бу ма
салаларни ҳал этиш учун тўсқинлик қил
майди.

29. Тафтиш инстанцияси суди, давлат 
органининг ёки бошқа органнинг, юри
дик шахснинг, мансабдор шахснинг ёки 
фуқаронинг фаолиятида қонунчилик ҳуж
жатларининг бузилганлиги аниқланган 
тақдирда, уларнинг ишда иштирокидан 
қатъи назар, хусусий ажрим чиқаришга 
ҳақли. Агар суд уларнинг ҳаракатларида 
жиноят аломатларини аниқласа, бу ҳақда 
жиноят иши қўзғатиш масаласини ҳал қи
лиш учун тегишли материалларни илова 
қилган ҳолда прокурорга хабар беради.

Хусусий ажрим чиқарилганлиги ёки 
прокурорга хабарнома юборилиши ҳақи
да суд мажлисида эълон қилинади ва бу 
ҳақда суд мажлиси баённомасида кўрса
тилади.

30. Процессуал қонун нормаларини 
бир хилда ва тўғри қўлланилиши амали
ётини шакллантириш мақсадида вило
ят ва уларга тенглаштирилган судларга 
ҳамда Ўзбекистон Республикаси Олий 
судининг Маъмурий ишлар бўйича суд
лов ҳайъатига маъмурий ишларни таф
тиш тартибида кўриш суд амалиётини 
умумлаштириб бориш тавсия этилсин.

ЎзбекистонРеспубликасиОлийсудиПленумининг
ҚАРОРИ

Судлар томонидан маъмурий ишларни тафтиш тартибида кўришнинг айрим масалалари тўғрисида

Ўзбекистон Республикаси
Олий суди раиси   Б. ИСЛАМОВ
  
Пленум котиби,
Олий суд судьяси   Н. ХАКИМОВА

Маъмурий судларнинг вазифаси маъ
мурий органлар билан муносабатларда 
қонун устуворлигини таъминлаш билан 
бирга фуқаролар ва юридик шахслар
нинг бузилган ёки низолашилаётган 
ҳуқуқлари, эркинликлари ва қонуний 
манфаатларини ҳимоя қилиш ҳисобла
нади.

Бу ҳақда сўз борганда, “2022 – 
2026 йилларга мўлжалланган Янги 
Ўзбекис тоннинг тараққиёт стратегия-
си” ҳақида алоҳида тўхталиш лозим. 
Чунки ушбу Тараққиёт стратегиясида 
мамлакатимизда адолат ва қонун усту

ворлиги тамойилларини тараққиётнинг 
энг асосий ва зарур шартига айланти
ришнинг асосий мақсадларидан бири 

сифатида маъмурий судларда мансаб
дор шахсларнинг қарорлари устидан 
берилган шикоятларни кўриб чиқиш ти
зимини такомиллаштириш орқали суд 
назоратини қўллаш соҳасини кенгайти
риш назарда тутилган.

Ўз навбатида, Президентимизнинг 
2023 йил 11 сентябрдаги Фармони би
лан тасдиқланган “Ўзбекистон — 2030” 
стратегиясида 5 та устувор йўналиш 
ва 100 та мақсад белгиланган бўлиб, 
4-устувор йўналиш “Қонун устуворли-
гини таъминлаш, халқ хизматидаги 
давлат бошқарувини ташкил этиш” 
деб номланди.

Муҳими, “Ўзбекистон — 2030” стра
тегиясидаги мазкур устувор йўналиш
нинг асосий мақсадларидан бири давлат 

органлари ва мансабдор шахс ларнинг 
фаолияти устидан самарали суд назо
ратини ўрнатиш ҳамда маъмурий адлия 

тизимини янада ривожлантиришдир. 
Бунда маъмурий судларга бевосита му
рожаат қилишга тўсқинлик қилаётган 
омилларни 2030 йилгача тўлиқ барта
раф этиш ушбу мақсадга эришишнинг 
самарадорлик кўрсаткичи сифатида бел
гиланди.

Шу асосда 2024 йил 16 январдаги 
қонунга мувофиқ “Давлат божи тўғри-
сида”ги қонуннинг 10-моддаси биринчи 
қисми 11-банд билан тўлдирилди. Унга 
кўра, жисмоний шахслар:

• ўз ҳуқуқларини ва қонуний манфаат
ларини бузаётган маҳаллий давлат ҳо
кимияти органларининг;

• республика ижро этувчи ҳокимияти 
органларининг;

• маъмурий-ҳуқуқий фаолиятни амал
га оширишга ваколатли бўлган бошқа 
органларнинг;

• фуқаролар ўзини ўзи бошқариш 
органларининг, улар мансабдор шахс-
ларининг қарорлари, ҳаракатлари ё 
ҳаракатсизлиги устидан маъмурий суд-
га мурожаат қилганда, давлат божини 
тўлашдан озод қилинди.

Шундай қилиб, фуқароларнинг маъ
мурий судларга мурожаат қилиши учун 
яна бир қулайлик яратилди. Яъни улар
нинг судга мурожаат қилишига тўсқинлик 
қилаётган омил бартараф этилди.

Акмал МУРОДОВ,
Навоий вилояти маъмурий суди раиси

Маъмурий судларга мурожаат 
қилишда фуқаролар учун 

яратилган шароитлар

Янгилик

Янги таҳрирдаги Конституциямизнинг 55-моддасида ҳар кимга ўз 
ҳуқуқ ва эркинликларини суд орқали ҳимоя қилиш, давлат органлари-
нинг ҳамда бошқа ташкилотлар, улар мансабдор шахсларининг қонун-
га хилоф қарорлари, ҳаракатлари ва ҳаракатсизлиги устидан судга 
шикоят қилиш ҳуқуқи кафолатланган.

Тараққиёт стратегиясида мамлакатимизда адолат ва қонун 
устуворлиги тамойилларини тараққиётнинг энг асосий ва 
зарур шартига айлантиришнинг асосий мақсадларидан бири 

сифатида маъмурий судларда мансабдор шахсларнинг қарорла-
ри устидан берилган шикоятларни кўриб чиқиш тизимини 
такомиллаштириш орқали суд назоратини қўллаш соҳасини 
кенгайтириш назарда тутилган.

 (Бошланиши 1-бетда)
Қонунда ижро этувчи ҳокимият 

органлари, хусусан, вазирлик ва 
идоралар номланиши маъмурий ис
лоҳотлар доирасида ўзгартирилга
ни инобатга олинган. Шу боис Кам
бағалликни қисқартириш ва бандлик 
вазирлиги ушбу соҳада ваколатли 
давлат орган сифатида белгилан
моқда. 

Шунингдек, соҳада очиқлик ва 
шаффофликни таъминлаш мақса
дида бўш, яъни вакант иш ўринла
ри мавжудлиги тўғрисидаги маълу
мотларни иш берувчи томонидан 
электрон тарзда юбориш шартлари 
ва ходимларни оммавий равишда 
ишдан бўшатиш мезонлари, меҳнат 
шартномаси алоҳида асосларга кўра 
бекор қилинганда моддий жиҳатдан 
қўллаб-қувватлаш бўйича қўшимча 
кафолатлар бериш шартлари кўзда 
тутилган.

Қонунда ходимларни оммавий ра
вишда ишдан бўшатиш мезонлари 
аниқ белгилаб берилган бўлиб, ушбу 
норма янги таҳрирдаги Меҳнат кодек
си билан мувофиқлаштирилмоқда. 
Бу, ўз навбатида, келгусида ишчи
ларни ижтимоий ҳимоя қилишни яна
да кучайтиришга хизмат қилади.

Аҳоли бандлигини рағбатланти
риш ва тадбиркорликка жалб этиш 

мақсадида янги қонунда тақдим эти
ладиган субсидияларнинг молиявий 
манбалари ҳам аниқ белгиланган. 
Бунда, жумладан, ссуда ажратили
шини рад этиш асослари киритила
ётганини қайд этиш ўринлидир.

Ш у н и н г -
дек, янги 
қо нунда иш 
қидираёт 
ган шахс-
л а р н и 
р ў й х а т 
га олиш 
тартиби 
с о д д а 
лашти 
р и л 
моқда. 
У н г а 
кўра, иш қидираётган шахс ларнинг 
иш стажи, маълумоти (мавжуд бўл
ган тақдирда), иш ҳақи тўғрисидаги 
маълумотлар ва бошқа маълумот
лар маҳаллий меҳнат органи томо
нидан масъул давлат органлари ва 
ташкилотлардан мустақил равишда, 
шу жумладан, «Рақамли ҳукумат» 
тизими идоралараро интеграцияла
шув платформаси орқали сўраб оли
нади.

Бундан ташқари маълумоти тўғ-
рисидаги ҳужжатнинг асли ёки унинг 

кўчирма нусхаси, иш жойидан охир
ги ўн икки ой учун иш ҳақи ё меҳнат 
даромади ва пул таъминоти тўғриси
даги маълумотномани тақдим этиш 
талаби бекор қилинмоқда. Бу орқали 
аҳолининг ортиқча оворагарчилиги

га чек 
қўйил

моқда.
Я н г и 

қ о н у н 
да ишга 
ж о й 
л а ш т и 
р и ш г а 

доир йўл
ланмалар 
ва ишга 

жойлашиш
га кўмакла

шиш юзасидан мурожаатномалар 
асосида иш қидираётган шахсларни 
ишга жойлаштириш тартиби “Дав-
лат фуқаролик хизмати тўғри-
сида”ги қонун талабларига муво
фиқлаштирилмоқда.

Бундан ташқари ушбу янги қонун 
асосида меҳнат шартномаси алоҳи
да асос ларга кўра, бекор қилинганда 
моддий жиҳатдан қўллаб-қувватлаш 
бўйича қўшимча кафолатлар белги
ланмоқда.

Янги қонунда ишдан ва иш ҳақи ё 

меҳнат даромадидан маҳрум бўлган 
шахсларга ишсизлик нафақаси миқ
дорини белгилаш шартларига аниқ
лик киритилиб, ишсизлик нафақа
сини тўлашни тугатиш ва тўхтатиб 
туриш тартиблари такомиллашти
рилмоқда.

Шу билан бирга, ҳақ тўланадиган 
жамоат ишларига жалб этиладиган 
шахслар билан бундай ишларда 
иштирок этиш учун меҳнат шартно
маси муддатини ўн бир ойгача бўл
ган муддатга тузиш асослари, ишсиз 
шахсларга нафақа тўлаш шартлари 
белгиланмоқда. Бунда Бандликка кў
маклашиш давлат жамғармаси маб-
лағларидан фойдаланиш йўналиш-
лари такомиллаштирилмоқда. 

Мухтасар айтганда, ушбу янги 
қо нун ишга жойлаштириш бўйи ча 
аҳолига кўрсатилаётган хизматлар 
самарадорлигини оширишда муҳим 
ҳуқуқий асос бўлади. Шунингдек, 
ишга жойлаштириш бўйича мурожа
ат қилаётган фуқароларнинг ортиқ
ча оворагарчилигига барҳам беради 
ҳамда аҳолининг давлат органлари
га нисбатан ишончини мустаҳкам
лайди.

Қобил ТУРСУНОВ,
Олий Мажлис Сенати Бюджет ва 

иқтисодий ислоҳотлар масалалари 
қўмитаси раиси ўринбосари

Қонун ижодкорлиги

Аҳоли бандлигини рағбатлантириш ва 
ТАДБИРКОРЛИКНИ КЕНГАЙТИРИШ

бу борадаги қонунчилик янада такомиллаштирилмоқда

Моҳият

Аралаш сайлов 
ТИЗИМИ:

хорижий тажриба ва миллий ёндашув

 (Бошланиши 1-бетда)
Меҳнат кодексига кўра, иш 

берувчи ўзининг молиявий 
ҳолатидан қатъи назар, хо
димга бажарган иши учун ҳақ
ни белгиланган меҳнат ҳақи 
шартларига мувофиқ ушбу 
кодексда кўрсатилган муд
датларда тўлаши шартлиги, 
меҳнатга ҳақ тўлаш муддат
лари жамоа шартномаси ёки 
бошқа локал норматив ҳуж
жатда белгиланиши ва ҳар 
ярим ойда бир мартадан кам 
бўлиши мумкин эмаслиги 
кўрсатилган.

Бироқ айрим иш берувчи
лар ишчи-ходимларнинг иш 
ҳақларини ўз вақтида бер
маслиги оқибатида ишчи-хо
димларнинг ҳуқуқлари бузи
лади.  

Бундай ҳолларда судлар 
томонидан ишчи-ходимлар
нинг иш ҳақларини ундириш 
тўғрисида қонуний қарорлар 
қабул қилиниб, ижросини 

таъминлаш Мажбурий бюро 
органлари зиммасига юкла
тилади.

Бюро органлари иш юри
тувидаги иш ҳақи ва унга 
тенглаштирилган тўловларни 
ундириш ҳақидаги суд қарор
лари ижросини таъминлаш 
доимий назорат олинган.

Жумладан, фуқаролик 
ишлари бўйича Фарғона ту

манлараро судининг 2024 
йил 22 январдаги қарорига 
асосан қарздор "R.N.” унитар 
корхонасидан даъвогарлар 
Ш.И., О.Н. вa М.Д.лар фойда
сига жами 79.495.111 сўм иш 
ҳақи ундириш ҳақидаги ижро 
ҳужжати Бюронинг Фарғона 
шаҳар бўлими томонидан 
ижрога қаратилиб, қарздорга 
ихтиёрий муддат берилган.

Қарздор суд қарори ижро
сини таъминлаш чорасини 
кўрмагач, Бюро томонидан 
олиб борилган мажбурий 
ижро ҳаракатлари натижа
сида 2024 йилнинг 24 июль 
куни қарздордан 79.495.111 
сўм ишчиларнинг ойлик иш 
ҳақлари ундирилиб, банк 
пластик карталарига ўтка
зиб берилиши таъминлан
ди. Шундай қилиб, фуқаро
ларнинг бузилган ҳуқуқлари 
тикланди ва ижро иши амал
да тамомланди.

ЎзА

 (Бошланиши 1-бетда)
Бу эса, тузилажак парла

мент кўпчилиги ва ҳукуматнинг 
барқарор фаолият юритишига 
маълум даражада тўсқинлик 
қилиши мумкин.

Аралаш сайлов тизими ма
жоритар ва пропорционал 
сайлов тизимларидаги ушбу 
камчиликларни бартараф 
этиш билан бирга уларнинг 
афзал жиҳатларини ўзида на
моён этади. Бунда парламент 
депутатларининг бир қисми 
партияларнинг номзодлар 
рўйхатига овоз бериш орқали 
сайланса, қолган қисми мажо
ритар тартибда алоҳида ном
зодларга овоз бериш орқали 
сайланади. 

Аралаш тизим сайловчи
ларнинг овозларини тўлиқроқ 
ҳисобга олиши билан аҳа
миятлидир. Муҳими, мамла
катдаги сиёсий вазиятнинг 
ҳақиқий манзарасини аниқ акс 
эттиради. 

Шу боис бугунги кунда 
аралаш сайлов тизими дунё 
мамлакатларида тобора ом
мавийлашиб бораётганини 
кузатиш мумкин. Мутахас
сисларнинг фикрича, кейинги 
йилларда мажоритар ва про
порционал сайлов тизимла
рининг энг яхши жиҳатларини 
ўзаро уйғунлаштириш мақ
садида Марказий ва Шарқий 
Европадаги бир қатор дав
латларда аралаш сайлов ти
зимини жорий қилиш анъана
си кучаймоқда.

Ҳозирда аралаш сайлoв ти
зими Германия, Испания, Япo
ния, Венгрия, Австралия, Янги 
Зеландия, Гвинея, Албания, 
Жанубий Кoрея, Литва, Мекси
ка каби мамлакатларда, МДҲ 
дoирасида эса Россия, Арма
нистoн, Қозоғистон, Oзарбай
жoн, Грузия – жами 40 га яқин 
давлатда жорий этилган.

Масалан, Австралияда пар
ламентнинг бир палатаси ма
жоритар тизим, иккинчиси эса, 
пропорционал тизим асосида 
сайланади. Мисрда аралаш 
тизим партиявий рўйхат бўй
ича овоз бериш ва якка тар
тибдаги сайловларнинг ком
бинациясидан иборат: ҳар бир 
сайлов округида бир нафар
дан индивидуал номзод сай
ланади, қолган ўринлар эса, 
партия рўйхатидагилар ўрта
сида тақсимланади. Мексика 
Қўшма Штатларида Федерал 
Конгресснинг Депутатлар па
латаси мажоритар тизим асо
сида сайланадиган 300 нафар 
депутат ва пропорционал ва
киллик тизими асосида сайла
надиган 100 нафар депутат
дан иборат.

Парламент мандатлари
нинг шакл ланишидаги ўзаро 
тақсимоти ҳам хорижий дав
латларда турлича кўринишга 
эга. Мисол учун Қозоғис тонда 
парламент қуйи палатаси де
путатларининг 70 фоизи про
порционал тартибда, қолган 
30 фоизи мажоритар тизим 
асосида сайланади. Германи
яда бу кўрсаткич мос равишда 
81 ва 19 фоизга тенг.

Аралаш сайлoв тизимида 
сайловдан олдин ҳар бир пар
тия ўз потенциал нoмзoдлари 
рўйxатини шакллантиради. Бу 
рўйxатга кирган нoмзoд бир 
мандатли сайлoв oкругида 
ўтказиладиган сайлoвда ҳам 
қатнашиши мумкин. Бунинг 
учун нoмзoднинг кўп мандат
ли сайлoв oкругига ҳам, бир 
мандатли сайлoв oкругига 
ҳам айнан бир сайлoв бир
лашмаси ёки сайлoв блoки
дан кўрсатилиши шарт қилиб 
қўйилади. 

Аралаш сайлов тизимида, 
аввало, сайловчилар овозла
рини максимал инобатга олиш 
таъминланади. Можаритар 
сайлов тизими эса, муваф
фақият қозона олмаган пар
тияларга ўзлари олган овоз
ларга мутаносиб равишда 
депутатлик ўринларини олиш
га имконият яратади ҳамда 
жамиятда ҳақиқий кўппартия
вийлик ти зимини ривожланти

ришга хизмат қилади.
Аралаш сайлов тизими

да бўшаб қолган депутатлик 
ўринлари сайловларда тақ
дим этилган сиё сий партия
ларнинг рўйхатидаги номзод
лар ҳисобидан тўлдирилади. 
Бу эса сайловларни ўтказиш 
билан боғлиқ давлат бюджети 
харажатларини қисқартиради. 

Мамлакатимизда ҳам ара
лаш сайлов тизимига ўтиш
нинг ҳуқуқий асослари яра
тилди. Жумладан, 2023 йилда 
қабул қилинган янги қонунга 
мувофиқ Сайлов кодекси ва 
амалдаги қонунларига ара
лаш сайлов тизимига ўтишни 
кўзда тутувчи муҳим ўзгарти
риш ҳамда қўшимчалар кири
тилди.

Жорий йилнинг октябрь 
ойида бўлиб ўтадиган парла
мент сайлови илк марта ара
лаш сайлов тизими асосида 
ташкил қилинади. Бунда Олий 
Мажлис Қонунчилик палата
сидаги депутатлик ўринлари
нинг 50 фоизи мажоритар ти
зим асосида, қолган 50 фоизи 
пропорционал, яъни партияга 
овоз бериш орқали сайлани
ши назарда тутилмоқда.

Демак, бўлажак сайловда 
Олий Мажлис Қонунчилик па
латасининг 75 нафар депута
тини сайлаш учун мамлака
тимиз ҳудудида етмиш бешта 
ҳудудий бир мандатли сайлов 
округ лари, партия рўйхати 
асосида бошқа 75 нафар де
путатни сайлаш учун эса Ўз
бекистоннинг бутун ҳудудида 
ягона сайлов округи ташкил 
қилинади. 

Маълумки, партия рўйхати 
асосида сайланган депутат
лар муайян сайлов округига 
эга бўлмайди. Бунда депутат
лар ва сайловчилар ўртасида
ги муносабатларни шакллан
тириш учун асосий масъулият 
сиёсий партиялар фракцияла
ри зиммасида бўлади. 

Шунга мувофиқ, амалдаги 
қонунларга тегишли қўшим
чалар киритилди. Эндилкда 
партия рўй хати асосида сай
ланадиган депутатларнинг 
сайловчилар билан алоқаси 
сиёсий партия фракцияси то
монидан белгиланади.

Шундай қилиб, аралаш 
сайлов тизими жамиятдаги 
мавжуд барча сиёсий кучлар 
иштироки ва мувозанатини 
акс эттирувчи профес сио нал 
парламентни шакл лантириш 
имконини беради. Бунда қо
нун ижодкорлиги фаолияти
нинг сифати ва самарадорли
ги ҳам ошади. Чунки аралаш 
тизим асосида сайланган де
путатлар корпуси амалдаги 
қонунчиликни такомиллашти
ришга анча фаол тайёргарлик 
кўргани боис, уларнинг қонун 
ло йи ҳаларини тайёрлаш ва 
уларни амалга ошириш бўй
ича талаблари ҳам шунчалик 
юқори бўлади.

Аралаш сайловларда де
путатларнинг бир қисми про
порционал асосда сайланга
ни сабабли, уларнинг сиёсий 
партиялар билан алоқалари 
анча мус таҳкамланади. Ўз 
навбатида, сиёсий партия
ларнинг роли ва нуфузи ҳам 
ошади, уларнинг сайловолди 
дас турлари ва сиёсий фаоли
ятида аҳолининг турли гуруҳ 
ҳамда қатламлари манфаат
лари ҳамда жамоатчилик фи
крини ҳисобга олиш тенденци
яси кучаяди.

Энг муҳими, аралаш сай
лов тизими сиёсий жараёнлар 
узвийлигини ва сиёсий анъа
налар бардавомлигини таъ
минлайди. Бу, ўз навбатида, 
сиёсий институтларнинг бир 
маромда, барқарор фаолият 
юритишига, сиёсий тизимда 
демократик тамойиллар ва қа
дриятлар устуворлигини таъ
минлашга хизмат қилади. 

Қодир ЖЎРАЕВ,
Олий Мажлис Қонунчилик 

палатаси Халқаро ишлар ва 
парламентлараро алоқалар 
қўмитаси раиси ўринбосари

Фуқароларнинг 79,5 миллион сўм 
иш ҳақлари ундириб берилди

Бобомурод РАЙИМОВ тайёрлади.

Жиноятга жазо муқаррар

Машҳур немис рассоми Аль
брехт Дюрернинг Венадаги Ал-
бертина галереясида сақлана
ётган “Дуога очилган қўллар” 
суратини санъат ихлосмандла
ри ҳамиша ҳайрат билан томо
ша қилишади. Аммо бу сурат
нинг яратилиш тарихи кўпчилик 
учун номаълум. Ҳолбуки, унинг 
ўзига хос ғаро йиб тарихи бор. 
Бошқача айтганда, бу сурат му-
саввирнинг бой дунёқараши, 
чексиз тасаввури маҳсули эмас, 
балки ҳаётий ҳақиқатнинг тасви
рий санъатга муҳрланган кўри
нишидир. Қуйида шу ҳақида ҳи
коя қиламиз.

XV-асрда Нюрнберг шаҳри 
яқинидаги кичик бир қишлоқда 
ўн саккиз нафар болали бир 
оила яшаган. Бундай катта оила 
эҳтиёжини таъминлаш учун зар
гар ота тиним билмаган, ҳар кун 
тер тўкиб, ўн саккиз соатлаб 
ишлаган.

Оиланинг икки фарзанди — 
Алберт ва Альбрехт расм чи
зишга жуда қизиқар, тасвирий 
санъат борасидаги истеъдодла
рини юза га чиқариш учун Нюр
нбергдаги академияда ўқишни 
орзу қилишарди. Бироқ оила
нинг қўли калталиги бунга имкон 
бермасди. 

Ниҳоят, узоқ маслаҳатла
шув, баҳс-мунозаралардан сўнг 
ака-ука қатъий қарорга келади. 
Улар қуръа ташлаш орқали ўз 
омадларини синаб кўришади. 
Шартга кўра, ютқазган шахтада 
ишлайди ва топган даромади 
билан оғасининг ўқиши учун пул 
тўлайди. Кейин ўқишни тугатган 
ғолиб конда ишлаган инисининг 
ўқиш харажатларини тўлиқ ўз 
зиммасига олади.

Бу ўша пайтда орзуманд ака-у
ка учун энг оқил ва маъқул йўл 
бўлиб кўринади. Ака-ука қуръа 
ташлашади ва омад ака бўл
миш Альбрехтга кулиб боқади, у 
шартга мувофиқ Нюрнберг ака
демиясига йўл олади. Альберт 
эса хавфли конларга қора ишчи 
бўлиб ёлланади. У тўрт йил даво
мида Альбрехтнинг академияда 
ўқиши учун барча харажатларни 
қоплаш мақсадида қийинчилик 
ва машаққатларга чидаб, меҳнат 
қилади. Альбрехт ҳам укаси ма
шаққат билан ишлаб топаётган 
маблағнинг ҳар бир чақасини 
қадрлайди, тиришқоқлик билан 
ўқиб, ўз истеъдодини юзага чиқа
ришга интилади. Ҳадемай унинг 
ноёб истеъдоди ялт этиб кўзга 
ташлана бошлайди. Турли ға
ройиб гравюралар, ёғоч нақшлар 
яратади. Ранг-баранг санъат 
асарлари эса ҳеч кимни бефарқ 
қолдирмасди, санъат аҳли янги 
истеъдод пайдо бўлганини эъти
роф этарди. Албатта, Альбрехт 
ўқишни тугатганда ўз асарлари 
учун мўмай даромад оладиган 
мусаввирга айланган эди. Қисқа
си, у ўз қишлоғига келажаги пор
лоқ рассом сифатида қайтади. 

Бу қашшоқ кун кечирадиган 
Дюрерлар оиласи учун ҳақиқий 
байрамга айланади. Оила аъзо
лари Альбрехтнинг ютуқларини 
нишонлаш учун тантана уюшти
ришади. 

Альбрехт оқибатли инсон 
эди, у укасининг яхшилиги
ни унутмайди. Бир куни кечки 

овқатдан сўнг ўзининг орзусини 
рўёбга чиқариш йўлида фидойи-
лик кўрсатган укасига миннат
дорчилик билдиради: “Укажон, 
мен сендан чексиз миннатдор
ман. Энди сенинг ўқишга бориш, 
орзуларингни рўёбга чиқариш 
фурсати келди. Нюрнбергга бо
риб, бемалол таҳсил олишинг 
мумкин. Келишганимиздек, ҳам
ма ҳаражатларни ўз зиммамга 
оламан”.

Оила аъзолари Альбрехт
нинг сўзларидан таъсирланиб, 
бирдан столнинг нариги чети
да ўтирган Албертга қараша
ди. Шунда ҳеч кимнинг хаёлига 
ҳам келмаган воқеа рўй беради. 
Оқариб кетган юзини кўз ёшлари 
ювиб тушаётган Алберт боши
ни кескин чайқаб, нуқул «Йўқ... 
йўқ...” дея хитоб қилади. Унинг 
бу хатти-ҳаракатига ҳеч ким ту
шунмайди, оила аъзоларининг 
барчаси тажжубланган кўйи унга 
тикилиб қолишади.

Ниҳоят, Альберт оҳиста ўрни
дан туриб, кўз ёшларини арта
ди. Сўнгра қўлларини юқорига 
кўтариб, кафтларини кенг очган 
кўйи ғамгин овозда шундай дей-
ди: «Йўқ, ака, мен Нюрнбергга 
ўқишга бора олмайман, бунинг 
энди имкони йўқ. Қара, конда 
ишлаган тўрт йил мобайнида 
нозик қўлларим буткул яроқсиз 
аҳволга келди. Ҳар бир бар
моғимнинг суяклари камида 
бир неча марта синиб, қийшиқ 
битиб қолган. Ўнг қўлим эса, 
буткул майиб бўлганидан ҳатто 
қошиқни ҳам эплаб ушлолмай
ман. Энди бу мажруҳ қўлларим 
билан чиройли суратлар чизол
майман...».

Альбертнинг сўзларидан 
оила аъзолари карахт аҳволга 
тушиб қолишади. Айниқса, Аль
берхт қаттиқ таъсирланади, ўзи 
учун умрини фидо қилган, ҳаёт
да энг машаққатли ишни бажар
ган, аммо ҳеч қачон иккаланма
ган, нолиб, дардиҳол қилмаган 
укасини кўзлари ёшга тўлган 
қаттиқ қучиб олади.

Альбрехт табиатан ижодкор 
эмасми, укасининг фидойилиги 
унинг бутун вужудини ларзага 
солади ва у укасининг мажруҳ 
қўллари тасвирини қоғозга кўчи
ради. Бу укасининг фидойилигига 
эҳтиром рамзи эди. У суратга од
дийгина тарзда “Қўллар” деб ном 
қўяди. Буни қарангки, ушбу асар 
кутилмаганда машҳур бўлиб ке
тади. Кейинчалик санъат аҳли 
асарни “Дуога чўзилган қўллар“ 
деб номлайди ва бу ном асарнинг 
мазмун-моҳиятига худди узукка 
қўйилган кўздек мос тушади. 

...Шундан буён орадан 
беш аср вақт ўтган бўлса-да, 
дунё нинг йирик музейларида 
Альбрехт Дюрернинг юзлаб 
порт ретлари, кўмир ва кумуш 
қаламларда чизилган суратла
ри, ёғоч ва мис ўйма нақшлари 
миллионлаб санъат ихлосманд
ларининг эътиборини ўзига тор
тиб келмоқда. Уларнинг орасида 
“Дуога чўзилган қўллар” сурати 
саховатли ва фидойи уканинг 
жўмардлиги тимсоли сифатида 
қўр тўкиб турибди...

“Тақдир ғаройиботлари” де
ганлари шу бўлса керак, эҳти
мол!?

Қизиқар
ли 

Ҳаётда фидойилик, эзгулик йўлида 
жасорат ва шижоат кўрсатиш, ҳат-

то бу борада умрини бағиш лаш ҳеч қачон 
изсиз кетмайди, аксинча, ибрат намунаси 

сифатида асрлар оша яшайверади.

ЁХУД 
МАНГУЛИККА 
МУҲРЛАНГАН 

САХОВАТЛИ 
ҚЎЛЛАР

Тартибсиз енгил-елпи турмуш ке
чириш, миллий ва умуминсоний қа
дриятларни унутиш кишини турли 
хил ташвишларга рўбарў қилиб, эл 
орасида иснодга қолдиради. Бухо
ролик Насиба Облоқулова (исм-ша
рифлар ўзгартирилган) ҳам оилага 
енгил-елпи муносабатда бўлгани, 
оила қуришда миллий қадриятлари
мизга риоя қилмагани, энг ачинарли
си, аёл шаънига доғ бўлиб тушадиган 
чекиш, спиртли ичимлик лар ичишдек 
иллатларга рўжу қўйгани, шарм-ҳаё, 
ибо ва андишани унутгани изсиз кет
мади. Буни унинг ўтган йиллардаги 
ҳеч ким ҳавас қилмайдиган кечмиши 
ҳам кўрсатиб турибди.

Н.Облақулова 2016 йилдан Ғижду
вон туманида яшовчи Рустам Қалан
даров билан шаръий никоҳ асосида 
яшаб келган. Аммо никоҳнинг мўрт
лиги, оиланинг омонатлиги сабабли 
орадан кўп ўтмай Н.Облоқулова ту
гунини кўтариб, Р.Қаландаровнинг 
хонадонидан чиқиб кетади. Бироқ ал
лақачон шаънига доғ туширган аёлни 
ота- онаси ҳам уйга киритмайди.

Шундан сўнг у 2017 йилда ишлаш 
мақсадида хорижга кетади. У ерда 
Қарши шаҳрида яшовчи Бекзод исм
ли йигит билан танишади ва у билан 
бирга яшайди. 2018 йилнинг сентябрь 
ойида улар ўғил фарзанд ли бўли

шади. Лекин навбатдаги жан жалдан 
сўнг Н.Облақулова чақалоғини олиб, 
Ғиждувонга қайтиб келади ва турли 
жойларда яшаб юради.

— Онам Зилола Зулфиқорова 
Н.Облақуловага ёш боласи борлиги 
учун уйимиздан жой берган эди, — 
деди суд мажлисида Шофиркон ту
манидаги “Қўрғони Вардонзе” маҳал
ласида яшовчи гувоҳ Ш.Шамсиева. 
— У дастлаб биз билан аҳил яшади. 
Кейинчалик унинг чекиш ва спиртли 
ичимликлар ичиш одати борлигини 
сезиб қолдик. 2022 йилнинг март ойи-
дан бошлаб у вояга етмаган ўғлини 
уриб, дўппослай бошлади. Бу ҳол 
кунига тўрт-беш марта такрорланар
ди. Шунда онам болани ҳимоя қилиш 
мақсадида Н.Облақуловани бир неча 
марта огоҳлантирди. Боланинг оёғи 
синганини билганимиздан сўнг онам 
ўзининг телефон аппаратида Н.Об
лақулованинг болани ураётганини 
видеотасвирга олган.

— Мен видеотасвирларни бирон 
жойга тақдим қилмаганман, — деди 
судда гувоҳлик берган З.Зулфиқоро
ва. — Вояга етмаган боланинг оёғини 
уриб синдирганини бизга тўнкамасин, 
туҳматга қолмайлик деган мақсадда 

тасвирга олгандим. Боланинг оёғини 
айнан Н.Облоқулованинг ўзи уриб 
синдирган.

Жиноят ишини судда кўриш жара
ёнида Н.Облоқулова яна бир ижти
моий хавфли қилмишни содир этгани 
маълум бўлди. Гап шундаки, З.Зул
фиқорованинг гувоҳлик беришича, 
тўғри йўлдан адашган бу аёл 2023 
йилда туғилган қизини Бухоро шаҳри
да яшовчи “Бектемир”исмли шахсга 
500 АҚШ долларига сотган… 

Қисқаси, судда Н.Облоқулованинг 
қилмишлари қонун доирасида батаф
сил кўриб чиқилди. Суд судланувчи
га нисбатан жазо тайинлашда содир 
этилган жиноятнинг хусусияти ва 
хавфлилик даражаси, шароит ва са
баблари, шахси, оилавий шароити ва 
моддий аҳволи, муқаддам судланма
гани ҳамда хулқ-атворини инобатга 
олди. Н.Об лоқулова Жиноят кодекси
нинг 104-моддаси 2-қисми “ в” банди
да назарда тутилган жиноятни содир 
этганликда айбдор деб топилиб, уч 
йил муддатга озодликдан маҳрум қи
лиш жазоси тайинланди.

Шунингдек, суд Н.Облоқулова
нинг 2023 йилда туғилган вояга ет
маган фарзандини Бухоро шаҳрида 

яшовчи “Бектемир” исмли нотаниш 
шахсга 500 АҚШ долларига сотгани 
ҳолатига қонуний баҳо бериш учун 
иш материалларини туман прокура
турасига юборди. Шу тариқа фарзан
дини муносиб даражада тарбиялаш 
конституциявий бурчи ва мажбурия
ти эканини унутган, ўз жигарбандига 
нисбатан шафқатсиз муносабатда 
бўлган Н.Облақулова қонуний жазо
га тортилди. Бола давлат қарамоғига 
олинди. Бу юртимизда ҳар бир инсон 
қонун ҳимоясида эканининг амалдаги 
тасдиғидир.

Хулоса ўрнида айтадиган бўлсак, 
мамлакатимизда ҳеч ким, жумладан, 
вояга етмаган болалар ҳам эътибор
дан четда эмас. Лекин бола тарбияси
да онанинг ўрни беқиёс. Судланувчи 
Н.Облақулова ножўя хатти-ҳаракат
лари билан нафақат оналик шаънига 
доғ туширди, балки фарзанд меҳри
дан ҳам мосуво бўлди. Бу бошқалар 
учун сабоқ вазифасини ўтаса, ажаб 
эмас...

Улуғбек БОЗОРОВ,
жиноят ишлари бўйича 

Шофиркон тумани суди раиси
Абдуҳамид ХУДОЙБЕРДИЕВ,

 “Куч - адолатда”мухбири

СУД ШАФҚАТСИЗ 
ОНАГА ЖАЗО 
ТАЙИНЛАДИ

БУРЧ
УНУТИЛГАНБир неча ой илгари ижти-

моий тармоқларда 
шофирконлик аёлнинг воя-
га етмаган, ожиз аҳволдаги 
фарзандини ўта шафқатсиз-
лик билан муттасил равишда 
уриб-дўппослаб келгани ҳақи-
даги хабар тарқалган эди. 
Дастлабки тергов ва суришти-
рув чоғида бу ҳолатлар рост-
дан рўй бергани тасдиқланди. 
Яқинда ушбу жиноят иши суд-
да кўриб чиқилди.

Расадхонанинг илмий 
дас  тури камида 30 йилга 
мўлжалланган бўлса-да, 
давлат ишлари туфайли 
Мирзо Улуғбек расадхонада 
узоқ вақт фаолият юритол
маган. Расадхонага 60 на
фардан ортиқ математик ва 
астроном олимлар таклиф 
этилган. Расадхона таш
кил этилгандан сўнг унга 
ўн йил давомида Жамшид 
ал-Коший раҳбарлик қил
ган. Унинг вафотидан сўнг 
бу лавозимни етмиш ёшли 
Қозизода Румий эгаллайди. 
Аммо орадан олти йил ўтиб, 
Қозизода Румий ҳам вафот 
этади. Шундан сўнг расад
хона бошқаруви Али Қуш
чи қўлига ўтади. Расадхо
на узоқ йиллар мобайнида 

олимлар учун ўқув-тажриба 
ва илмий марказ вазифаси
ни ўтаган.

Расадхона биноси Мир
зо Улуғбек вафотидан сўнг 
ҳам фаолият юритган. Бу 
ерда астрономик тадқиқот
лар ўтказилган. Афсуски, 
кейинчалик расадхона бу
зиб ташланган. Қолавер
са, расадхонанинг ички ва 
ташқи кўриниши хусуси
да жуда кам маълумотлар 
сақланиб қолган. Шулар
дан бири ўша давр да яша
ган тарихчи Абдураззоқ 
Самар қандийнинг хотира
ларидир. Тарихчи расадхо
нани ўз кўзи билан кўрган 
бўлиб, уни қуйи дагича тас-
вирлаган: «Бино деворла-
ри ўзгармас юлдузлар, 

1/60 сонияли, сониялар, 
дақиқалар ва осмон гум-
бази даражалари билан 
безатилган. Яна денгиз-
лар, саҳролар, тоғлар, 
Ер иқлими минтақалари 
ифодаланган дунё жуғро-
фий хариталари ҳам бор 
эди. Буларнинг ҳаммаси 
номутаносиб геометрик 
шакллар ва ажойиб сурат-
лар билан ифодаланган». 
Бундан ташқари Заҳирид
дин Муҳаммад Бобурнинг 
«Бобурнома» асарида ҳам 
расадхона ҳақида қисқа 
маълумот бериб ўтилган.

1908 йили рус археологи 
В.Вяткин Самарқанд шаҳри 
ёнидаги Кўҳак тепалигида 
расадхона қурилган жойни 
аниқлайди. Тадқиқотлар да
вомида деворларнинг асо-
си, диаметри 46-50 метр ли 
доира шаклидаги иморатга 
тааллуқли безаклар, ғишт
лар, тош парчалари, шунинг-
дек, шимол-жануб меридиа
ни бўйлаб йўналтирилган 
чуқурлиги 11 метр бўлган 
ерости қисмига олиб кириш 
жойи топилади. 

Олимлар тарихий ман
балардаги маълумотлар ва 
хароба қолдиқларига асос-
ланган ҳолда Мирзо Улуғбек 
расадхонаси лойиҳасини 
тик лашга мувафақ бўлиш
ган. Унга кўра, бино доира 
шаклида бўлиб, баландлиги 
30,42 метрни ташкил этган. 
Бунга 15 метрли тепалик ҳам 
қўшиб ҳисобланса, расад
хона ер сатҳидан қарийб 45 
метр баландликда бўлга
нини тахмин қилиш мумкин. 
Бундан ташқари ясси мар
марли асосга қурилган уч 
қаватли бинонинг ҳар бир 
қавати ташқарига қа раган 
32 та аркдан ташкил топ ган. 
Деворларнинг ташқи томо
ни сирли кошинли ранг лар, 
араб ҳарфлари ва гул шакл
лари билан безатилган. Бино 
тўғри меридиан бўйлаб жой
лаштирилган 21,6 метр ра
диусли секстант арки билан 
тенг икки қисмга ажратилган.

Топилган девор қолдиқла
ри бинонинг пастки қисмида 
расадхонанинг турли хиз
матлари учун мўлжаллан
ган хоналар жойлашганини 

тасдиқлайди. У ерда турли 
жиҳозлар ва асбоб-ускуна
лар сақланадиган хоналар 
ва кутубхона мавжуд бўлган. 

Мирзо Улуғбек расадхо
насида тунги осмонни ўрга
ниш мақсадида кузатувчи
лар учун мўлжалланган бир 
нечта майдонча, шунинг дек, 
катта қуёш соати ҳам мав
жуд бўлган. Секстантнинг 
тепа қисми қуёш меридиан 
билан кесишадиган пайт да 
нур ўтказувчи ойнали том 
билан ёпилган. Ушбу улкан 
асбоб орқали Мирзо Улуғбек 
бир йилнинг 365 кун, 6 соат, 
10 дақиқа, 8 сонияга тенгли
гини аниқлаган. Бу ҳозирги 
замонавий кўрсаткич — 365 
кун, 6 соат, 9 дақиқа, 9,6 со
ниядан бор-йўғи 0,32 даража 
фарқ қилади, холос. Расад-
хонада секстантдан ташқа
ри устурлоб, армиляр шари, 
балистис, трисветр, шанил 
каби астрономик асбоблар
дан ҳам фойдаланилган.

Ушбу маълумотлар ра-
садхонанинг ноёб шакл
да барпо этилгани ва унга 
ўз даврининг энг илғор 
асбоблари ўрнатилгани
дан далолатдир. Ўтмишда 
“Зижи Кўрагоний” деб ном 
қозонган юлдузлар жад
валининг айнан шу расад
хонада тузилгани ва унинг 
бугунги кунда юксак илмий 
аҳамиятга эга экани буюк 
аждодларимизнинг ақл-за
ковати нечоғлик юксак бўл
ганига яна бир далил ҳи
собланади. Зеро, шоирона 
ташбеҳ билан айтганда, бе
поён фалакка илк бор Мир
зо Улуғбек расадхонасида 
нарвон қўйилган.

Рустам ЖАББОРОВ,
филология фанлари бўйича

фалсафа доктори

Тарих тилсимлари

ФАЛАК ТОҚИГА ҚЎЙИЛГАН НАРВОН
Соҳибқирон Амир Темурнинг набираси Мирзо Улуғбек 

буюк давлат арбоби ва қомусий олим сифатида тарих-
да ўчмас из қолдирган. Болалигиданоқ аниқ фанларга 
қизиқиши баланд бўлган шаҳзода 1409-йилда Самарқанд 
ҳукмдорлигини қўлга киритгач, илм-фанни жадал ри-
вожлантиради. У 1420-йилда устози Қозизода Румий, 
машҳур астроном ва математик олим Жамшид ал-Ко-
ший (1373-1430) ёрдамида астрономик кузатув муасса-
саси бўлган расадхона қурилишини бошлайди. Ўзига хос 
шакл га эга бўлган ушбу расадхонага мураккаб астроно-
мик асбоблар ўрнатилади.


